
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Я зэныбжьэгъугъэр
нэхъри ягъэбыдэ

МЕЙКЪУАПЭ. Адыгейм и лIыкIуэхэр 
иджыблагъэ щыIащ Тыркум хыхьэ Газиантеп 
къалэм ерыскъыхэкI зэмылIэужьыгъуэхэр 
илъэс къэс утыку къыщрахьэ «ГастроАнтеп» 
гъэлъэгъуэныгъэм. 

РЕСПУБЛИКЭМ и Iэтащхьэ КъумпIыл Мурат 

пщэрылъ зэращищIам ипкъ иткIэ, Мейкъуапэ 
къалэм и унафэщI Митрофанов Геннадий, 
 АР-м щэнхабзэмкIэ и министр Аулъэ Юрэ, 
Адыгейм и Iэтащхьэм и дэIэпыкъуэгъу Хьэкъун 
Бэллэ сымэ яIущIащ Газиантеп къалэм и мэр 
Шахин Фатма.

Митрофанов Геннадий зэIущIэм щыжиIащ 
республикэм и къалащхьэмрэ Газиантепрэ 
дэсхэм я зэхуаку зэкъуэшыгъэ зэхущытыкIэхэр 
илъэс куэд щIауэ зэрыдэлъыр икIи Урысей Фе-
дерацэмрэ Тыркумрэ зэгъусэу ирагъэкIуэкI по-
литикэри а зэныбжьэгъугъэр гъэбыдэным 
шэсыпIэ зэрыхуэхъур.

Лъэныкъуэхэр тепсэлъыхьащ экономикэ, 
щэнхабзэ, туризм IэнатIэхэм щызэдэлэжьэным 
ехьэлIа Iуэхугъуэхэм, нэгъуэщIхэми. 

РОББО-классхэр
ЧЕРКЕССК. Къэрэшей-Шэрджэсым и къа-

лащхьэм дэт гимназие №5-м къыщызэIуа-
хащ иджырей робототехникэм и щэхухэм 
щыхурагъаджэ РОББО-классхэр. Ар зи жэр-
дэмыр Урысей Федерацэм и Президентым и 
лIыкIуэу КИФЩI-м щыIэ Чайкэ Юрийщ.

РОББО-КЛАССЫМ щIэсхэр хурагъэджэнущ 
робототехникэм, микроэлектроникэм, схемо-
техникэм, физикэм, программэхэр зэхэгъэу-
вэным, 3D Iэмалхэм я щэхухэм, нэгъуэщIхэми. 
Абы щеджэну цIыкIухэм я ныбжьыр илъэси 
5-м къыщыщIэдзауэ 15-м нэсыхукIэщ. Абы 

нэмыщI, Черкесск къалэм и егъэджакIуэхэм я 
щIэныгъэм щыхагъахъуэ курсхэри мыбы щра-
гъэкIуэкIын мурадхэр щыIэщ.

Фигу къэдгъэкIыжынщи, Кавказ Ищхъэрэм 
и щIыналъэхэм псоми РОБО-классхэр къыщы-
зэIуахащ. Апхуэдэуи мы гъэ еджэгъуэщIэм хи-
убыдэу къэралым и курыт еджапIэхэм псоми я 
егъэджэныгъэ программэм «Технологие» дер-
сым и зы Iыхьэу «Робототехника»-р хагъэхьащ. 

Къалащхьэм и махуэм
СЫХЪУМ. Мэзкуу къалэм и махуэр ща-

гъэлъапIэм ирихьэлIэу Абхъазым и 
щыхьэрым щрагъэкIуэкIащ сабийхэм стIо-

лыщхьэ теннисымкIэ я зэхьэзэхуэ. Абы гу-
питIу гуэшауэ щызэпеуащ ныбжьыщIэ 45-
рэ.

ИЛЪЭСИ 9 - 10 зи ныбжьхэм я деж япэ 
увыпIэхэр къыщахьащ Когоние Омаррэ 
Амичбэ Анисрэ.

Илъэси 10 - 13 зи ныбжьхэм ятекIуащ Тарбэ 
Софиерэ Нанбэ Сабрирэ. ЩIалэ цIыкIухэмрэ 
хъыджэбз цIыкIухэмрэ зэгъусэу ирагъэкIуэкIа 
зэпеуэхэми а тIур япэ щыхъуащ.

Зэхьэзэхуэр махуищкIэ екIуэкIащ икIи ар 
къызэригъэпэщащ Мэзкуу къалэм и Унэу Сы-
хъум щыIэм, УФ-м и щыхьэрым и Правите-
льствэмрэ Мэзкуу къэрал щIыб экономикэ, ду-
нейпсо зэпыщIэныгъэхэмкIэ и департамен-
тымрэ я дэIэпыкъуныгъэ хэлъу. 

ХЬЭЩЫКЪУЕЙ  Олег.

Хъыбар зэрывэдгъэщIащи, махуэку 
кIуам Налшык къалэм щекIуэкIащ Дуней-
псо Адыгэ Хасэм и XV Конгрессыр. 
Зэхуэсышхуэм хэтащ КъБР-м и Iэтащхьэ 
КIуэкIуэ Казбек, Урысей Федерацэм и 
Президентым Къэрал кIуэцI политикэм-
кIэ и управленэм Лъэпкъ политикэмкIэ и 
департаментым и унафэщI Вагинэ Татья-
нэ, Къэрэшей-Шэрджэс Республикэм и 
ЦIыхубэ Зэ хуэсым и депутат Щынахъуэ 
Кърым, Адыгэ Республикэм Лъэпкъ 
 Iуэ ху хэмкIэ, хэхэсхэм ядэлэ жьэнымрэ 
хъыбарегъащIэ IэнатIэхэмкIэ и къэрал 
комитетым и унафэщI Щхьэлахъуэ Аскэр, 
 АР-м,  КъБР-м, КъШР-м я цIыхубэ тхакIуэ, 
Урысейм ЛэжьыгъэмкIэ и ЛIыхъужь, 
ДАХ-м и Нэхъыжьхэм я советым и тхьэ-
мадэ МэшбащIэ Исхьэкъ, Къэбэрдей- 
Балъкъэрым Гуманитар къэ хутэны гъэ-
хэмкIэ и щIэныгъэ институтым и унафэщI, 
ДАХ-м и тхьэмадэу щыта Дзэмыхь 
 Къасболэт, Адыгей, Къэ бэрдей-Балъкъэр, 
Къэрэшей-Шэрджэс, Краснодар, Ставро-
поль, Осетие Ищхъэрэ - Алание хэгъэ-
гухэм, Тыркум, Сирием, Иорданием, Евро-
пэм хыхьэ къэ ралхэм, нэгъуэщI щIы-
пIэхэм къикIа лIыкIуэхэмрэ хьэщIэ хэмрэ, 
депутатхэр, министрхэр, жыла гъуэ лэжьа-
кIуэ хэр. 

ДАХ-м и тхьэмадэ Сэхъурокъуэ Хьэутий 
зэIущIэр къызэIуиха нэужь, псалъэ ира-
тащ Вагинэ Татьянэ. Абы жиIащ Къэ-
бэрдей- Балъкъэрым къыщызэIуаха зэ-
хуэс иным и гуапэу къызэрырихьэлIар 
икIи  УФ-м и Президент Путин Владимир 
ДАХ-м и Конгрес сым хэтхэм Зэрызахуи-
гъазэм къеджащ. 

«БлэкIа илъэсхэм мы ассоциацэр Iулыдж 
лъагэ зиIэ, Урысейм ис лъэпкъхэм я щхьэ-
хуэныгъэхэр зыхъумэ, лъэпкъ, дин зэхущы-
тыкIэхэр зыгъэбыдэ зэгухьэныгъэ лъэщ 
 хъуащ. Абы иригъэкIуэкI лэжьыгъэм къызэ-
щIеубыдэ унафэщIхэри, Урысейм и хэгъэ-
гухэмрэ хамэ къэралхэмрэ ис адыгэ хэри, 
щIэныгъэлIхэри, гъуазджэм, щэнхабзэм, 
егъэджэныгъэм епха IэнатIэхэм пэрытхэри. 
Къыхэзгъэщыну сы хуейщ абыкIэ Конгрес-
сым фыщызэхуэсурэ фызэрыщыпсалъэм 
мыхьэнэшхуэ зэриIэр. Абы хэтхэр Iуэхум 
фIы кърикIуэ ным хущIэкъуу, анэдэлъхуб-
зэмрэ лъэпкъ хабзэмрэ хъумэнымкIэ, щIа-
лэгъуалэр гъэсэнымкIэ, хамэ къэралхэм 
щыпсэу я къуэшхэм зыпащIэнымкIэ купщIэ 
зиIэ проектхэр гъащIэм хапщэу мэлажьэ. 
Си фIэщ мэхъу иджырей XV Конгрессри 
ехъулIэныгъэхэр къыпэкIуэу зэревгъэкIуэ-
кIынур, абы хэтхэм къыхалъхьа гупсысэ-

хэмрэ еплъы  кIэхэмрэ къыфпэщылъ къа-
лэнхэр ипэкIэ гъэкIуэтэнымкIэ сэбэп зэры-
хъунур», - щыжеIэ Путин Владимир и Зэры-
захуигъазэм. 

Хамэ къэрал къикIа ди къуэшхэмрэ 
зэхуэсым хэтхэмрэ фIэхъус псалъэкIэ за-
хуигъэзащ КъБР-м и Iэтащхьэ КIуэкIуэ Каз-
бек икIи иужьрей илъэсхэм ДАХ-м ири-
гъэкIуэкI лэжьыгъэм мыхьэнэшхуэ зэриIэр 
жиIащ. 

- Псом япэ фIыщIэ хуэсщIыну сыхуейщ 
УФ-м и Президент Путин Владимир,  ДАХ-м 
и Конгрессым хэтхэм зэрызакъы хуигъэзам, 
ди республикэм къыхуищI гулъытэм щхьэ-
кIэ. 1991 гъэ лъандэрэ ДАХ-м лъэпкъ Iуэху 
дигъэкIын папщIэ зэкъуигъэуващ щIэны-
гъэм, щэнхабзэм я лэжьа кIуэ цIэрыIуэхэр, 
жылагъуэ Iуэхум емызэ шыжу хэтхэр, уна-
фэщIхэр, - жиIащ КIуэ кIуэм. - Абыхэм псо-
ми зы гуращэщ яIэр - адыгэ лъэпкъым и 
Iуэху дэгъэкIынырщ. Нобэ Дунейпсо Адыгэ 
Хасэм Iэмал псори иIэщ и цIэр игъэпэжу 
лэжьэн папщIэ. Адыгэхэм, Урысейм исхэ-
ми, хамэ къэралхэм щыпсэухэми, я лъэпкъ 
щэнхабзэ хъугъуэфIыгъуэхэр зыхъумэ, ду-
нейпсо цIэр зезыхьэ IуэхущIапIэу щыткIэрэ 
ДАХ-м шэр джэсхэм я тхыдэр, псэкупсэ, 
щэнхабзэ щIэинхэр, анэдэлъхубзэр хъу-
мэным, хамэ къэралхэм щикъухьа ди 
 къуэшхэр хэкужьым къепхыжыным ехьэлIа-
уэ куэд елэжь. 

Уасэ хуэщIыгъуейщ абы Урысей Фе де-
рацэмрэ Къэбэрдей-Балъкъэрымрэ адыгэ 
щыпсэу къэралхэм ядэлэжьэнымкIэ ири-
гъэкIуэкI лэжьыгъэм. Iуэху куэд къызыпэкIуэ 
а лъэныкъуэхэм я фIыгъэкIэ Дунейпсо 
Адыгэ Хасэм и Iулыджыр лъагэ хъуащ. Абы 
хэт дэтхэнэ зыми фIыщIэ хуэсщIыну сы-
хуейщ дуней псом адыгэу  тетыр зэ-
гъэуIуным зэрыхэлIыфIыхьым  папщIэ. 

Къэбэрдей-Балъкъэрыр, ди къэрал псо-
ми хуэдэу, лъэпкъыбэу зэхэсщ, ди къару нэ-
хъыщхьэри арауэ жыпIэ хъунущ. Дэ дяпэкIэ 
дыхуэсакъынущ икIи едгъэ фIэкIуэнущ ди 
зэгурыIуэныгъэр, зэкъуэ тыныгъэр, мамы-
рыгъэр, зэкъуэшыныгъэр. Псом нэхърэ 
нэхъ лъапIэ а зэгурыIуэныгъэр хъумэным-
кIэ ди къуэшхэри сэбэп къытхуэхъуну къызо-
лъытэ. 

Дунейпсо Адыгэ Хасэм дэлэжьэным мы-
хьэнэшхуэ идот дэ. Сыт щхьэкIэ жыпIэ мэ, 
адыгэ лъэпкъым зиужьынырщ, ефIэ-
кIуэнырщ псоми ди хъуэпсапIэр. ДяпэкIи 
сыт хуэдэ Iуэху, гупсысэ, жэрдэм къы-
хэфлъ хьэми, вдэтIыгъынущ, лъэпкъым 
сэбэп хуэхъуну тщIэмэ. 

(КIэухыр 2-нэ нап.).

ЗэфIагъэкIар мащIэкъым,
зыхущIэкъур нэхъыбэжщ

2024 гъэм и етIуанэ илъэс ныкъуэм щIэджы кIа кIуэхэм яIэ-
рыхьэну га зет хэмрэ журналхэмрэ Iэ щы щIадз зэманым къы-
пещэ. «Адыгэ псалъэ» газетыр зыIэ рыхьэну  хуей   хэм хъыбар 
фыдогъащIэ - ар къевгъэхьын пап щIэ Iэ щыщIэвдз  хъу нущ 
Уры сей  пощ тым и дэтхэнэ IуэхущIапIэми.

Мази 3-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 448-рэ кIэ пIейкIэ 98-

рэ;
фэ езым пощтым къы щы ф щ  тэжынумэ - сом 407-рэ кIэ-

пIейкIэ 13-рэ.
Ди индексыр П5894

Газетыр  къезыгъэхьхэм  папщIэ

Республикэм и цIыхубэ 
гъа щIэмрэ экономикэмрэ я 
зыужьыныгъэм теухуа зэIу-
щIэ иригъэ кIуэ кIащ КъБР-м 
и Iэтащхьэ КIуэ кIуэ Казбек. 

РЕСПУБЛИКЭМ и Iэта-
щхьэм Правительствэм щри-
гъэкIуэкIа зэIущIэр ехьэлIат 
ды зэрыт илъэсым екIуэкIа лэ-
жьыгъэм къигъэлъэгъуа хэм-
рэ цIыхубэ гъащIэм, эко но ми-
 кэм я зыужьыныгъэм и Iуэху-
кIэ узыщыгугъ хъуну хэмрэ. 

ЗэIущIэр къыщызэIуихым, 
республикэм и Iэтащхьэм 
жиIащ: «Бжыгъэхэм къызэра-
гъэлъагъуэмкIэ, щытыкIэр 
йофIакIуэ: щIышылэ - мазаем 
промышленностым хэ хъуэу 
проценти 117,6-рэ щыдиIащ, 
мэкъумэшым - проценти 
104,1-рэ, ухуэныгъэм - про-
центи 103,5- рэ, сатум - про-
центи 107,6-рэ. Иужьрей ма-
зийм къриубыдэу республи-
кэм и бюджетыр проценти 
120-кIэ хэхъуащ (сом меларди 
2,2-кIэ нэхъыбэ хъуащ). 

Улахуэм и лъагагъыр къы-
зэщIэубыдауэ илъэсым и япэ 
Iыхьэм процент 16,4-кIэ хэ-
хъуащ, цIыхухэм яIэрыхьэр - 
проценти 9-кIэ». КIуэкIуэ Каз-
бек къыхигъэщащ: «Иджып-
сту къэтпщы тэж лъахъэнэм 

илъэс псом дызэрылэжьар 
къегъэлъа гъуэ. Абы къыхэ-
кIыу, тхузэ фIэ кIамрэ тщIэну 
къытп эщылъымрэ дыщы теп-
сэ лъыхькIэ, гу нэхъ зылъыта-
пхъэхэм я гугъу тщIамэ, нэхъ 
къэсщтэнут». 

Лэжьыгъэр зэрекIуэкIым 
теухуауэ КъБР-м экономикэ 

зыужьыныгъэмкIэ и министр 
Рахаев Борис къэпсэлъащ. 
Хуэгъэфэщауэ къызэрып щы-
там тепщIыхьмэ, промыш-
леннэ лэжьыгъэм и нагъы-
щэр иужьрей мазибгъум 
 къриубыдэу проценти 117-м 
нэсащ, блэкIа гъэм елъытауэ, 
илъэсыр иухыхукIи зэрекIуэ-

кIыпхъэм тетыну узыщегъэ-
гугъ. Илъэсым и кIэм ири-
хьэлIэу республикэм и мылъ-
кум инвестицэу сом мелард 
74,5-рэ халъхьэнущ. Респуб-
ликэм и бюджетым и щы-
тыкIэр къэзыгъэлъагъуэ лъэ-
ныкъуэ псори, налогхэри на-
логхэм химыубыдэ хэхъуэ-

хэри, «макроэкономикэ» 
на гъы щэхэри нэхъыбэ хъу зэ-
пытщ. 

Лъэпкъ проектхэр гъэзэ щIэ-
нымкIэ республикэм иужьрей 
мазийм Урысейм 7-нэ увыпIэр 
щиIыгъщ. Мы гъэм абыхэм 
ятекIуэдапхъэу къаутIыпща 
сом мелард 11-м щыщу сом 
меларди 3,5-р щIыналъэм и 
бюджетым щыщщ. Ухуэныгъэ 
лэжьыгъэм ирахьэлIапхъэу 
мурад зыхуащIа объект 70-м 
щыщу 63-р мы гъэм зыхуей 
хуагъазэри яутIыпщакIэщ. 
Абы хеубыдэ школхэр, амбу-
латорэхэр, поликлиникэхэр, 
спорт, щэнхабзэ унэхэр, 
гъуэгу хэр, цIыхубэ зэблэкIы-
пIэхэр, къинэмыщI хэр. Рес-
публикэм иджыри зегъэ хьэ-
зыр УФ-м и Президент Путин 
Владимир щIэуэ къыхилъхьа 
лъэпкъ проектхэм хыхьэну. 

ФокIадэ - жэпуэгъуэ пIа-
лъэм къриубыдэу ягъэзэщIа-
пхъэ къалэнхэм ящыщу 
КIуэкIуэ Казбек мыхьэнэ нэхъ 
иритащ сабий куэд зэрыс уна-
гъуэхэм зэрызыщIагъэкъуап-
хъэм. Псалъэм и хьэтыркIэ, 
бын етхуанэм щегъэжьауэ нэ-
хъыбэ къызыхэхъуэхэм я 
псэупIэр ирагъэфIэкIуэну Iэ-
мал къезыт, зэ тыгъуэу ят 
ахъшэм и бжыгъэм хагъэ-
хъуащ, бын куэд зиIэ уна-
гъуэхэм сабий IыгъыпIэхэм 
ахъшэ иратыну къатехуэр-
къым.  КъинэмыщIауэ, «Ка-
бар динка», «Балкария», 
«Тэрч къэзакъхэр» къэфакIуэ 
гупхэм я лэжьакIуэхэм я ула-
хуэм хагъэхъуэнущ.

КъБР-м и Iэтащхьэ КIуэкIуэ Казбек хабзэм тету 
яIущIащ я щхьэ IуэхукIэ къекIуэлIа цIыхухэм. 

IЭМЭПСЫМЭФIКIЭ къызэгъэпэща медицинэ дэIэпы-
къуныгъэ, я псэупIэр ирагъэфIэкIуэн IуэхукIэ зы-
къыхуэзыгъэза, дзэ Iуэху хэхам хэтхэмрэ абыхэм я уна-
гъуэхэмрэ я лъэIухэр игъэзэщIащ республикэм и 
УнафэщIым, къэралым щызэфIэкIыпхъэхэри яхэту. 

КIуэкIуэ Казбек IущIащ Прохладнэ къалэм щыщ Кас-
перовэ Светланэ. Абы къыхилъхьащ Пушкиным и цIэр 
зезыхьэ школ №8-м, Никольскэ соборым пэгъунэгъуу, 
цIыхубэ зэIущIапIэ къыщызэбгъэпэщ зэрыхъунур, 
езым и еплъыкIэхэри УнафэщIым жриIащ. КIуэкIуэ 
Казбек Касперовэр къигъэгугъащ и жэрдэмхэр IэщIа-
гъэлIхэм ябгъэдилъхьэну, къезэгъыу къалъытэмэ, ахэр 
планым хагъэхьэнущ.

Илъэси 100 ирокъу щIэны-
гъэлI щэджащэ, физикэ- 
математикэ щIэныгъэхэмкIэ 
доктор, ЩIэныгъэхэмкIэ уры-
сей академием и академик, 
космонавтикэм лэжьыгъэ 
купщIафIэхэр къыщызыгъэ-
на Энеев Тимур Магомед и 
 къуэр. 

КъБР-м и Iэтащхьэ КIуэкIуэ 
Казбек къыхигъэщащ Энеев 
Тимур и щIэныгъэлI щIэиныр 
зэрыабрагъуэр, цIыхур хьэр-
шым лъэтэфыным абы хуищIа 
хэлъхьэныгъэм уасэ къызэры-
мыкIуэ зэриIэр икIи ар зэи 
зэрымыкIуэдыжынур. 

1953 гъэм Энеев Тимур къы-
хилъхьащ хьэршым лъатэ ап-
паратым баллистикэ къехы-
жыпIэ епт, абы и фIыгъэкIэ 
цIыху зэрыс хьэршлъатэм шы-
нагъуэншагъэр нэхъ щIэгъэбы-
да зэрыхъунур. А мардэр къа-
гъэщхьэпащ 1961 гъэм япэ 
космонавт Гагарин Юрий къы-
щетIысэхыжам щыгъуэ. 

И щIэныгъэлI гъуэгуанэм 
ирикIуэху, Энеевым мызэ-мы-
тIэу къэрал дамыгъэхэр къы-
хуагъэфэщащ, абыхэм я Iэу-
жьыр дуней псом щызэб-
грыкIащ, нобэми я уасэр кIуэ-
дакъым. 1957 гъэм япэ дыдэ 
ЩIым телъэтыкIа спутникыр 
щагъэхьэ зырым зэрыхэтам 
щхьэкIэ, Энеевым къыхуа-
гъэфэщауэ щытащ Лениным и 
цIэр зезы хьэ ахъшэ саугъэт, 
иужькIэ щIэныгъэлIым и гуа-
щIэр къыхагъэщащ Лэжьы-
гъэм и Бэ ракъ Плъыжьым 
(1956, 1975), Лениным (1961), 
Жэпуэгъуэ революцэм (1984), 
ЩIыхьым (2005) я орденхэм-

кIэ. Академик Энеевым и цIэр 
зэрехьэ 1978 гъэм фокIадэм и 
27-м къызэIуаха планетэ 5711-м.

«Къэбэрдей-Балъкъэрыр 
иро гушхуэ я лъахэгъу цIэры-
Iуэм. Энеев Тимур и цIэр 2023 
гъэм и дыгъэгъазэм щегъэ-
жьауэ зэрехьэ сабий зэчии-
фIэхэр щагъасэ «Антарес» 
щIыналъэ центрым, «Дыгъа-
фIэ къалэ» сабий творчест-
вэмкIэ академием и хьэрш ла-
бораторэми «Планета 5711-Эне-
ев» фIащащ, къинэмыщIауэ 
щIэныгъэлIым и цIэр зэрехьэ 
Гундэлэн дэт курыт школ №4-
ми.

ЩIэныгъэ нэхъыщхьэ езыт 

еджапIэхэм я студентхэмрэ ас-
пирантхэмри, республикэм и 
щIэныгъэлI зэгухьэныгъэхэу 
щIэ ныгъэ-къэхутакIуэ лэжьы-
гъэм зэфIэкI къызэрымы -      
кIуэ къыщызыгъэлъэгъуахэми 
 Энеев Тимур и стипендиехэр 
 хуагъэуващ. Къэбэрдей-Балъ-
къэрым щыпсэу цIыхубэми 
дяпэкIэ дунейм къытехьэнухэ-
ми академик щэджащэ, щIэ-
ныгъэлI къызэрымыкIуэ Энеев 
Тимур сыт щыгъуи я гум илъы-
нущ IэщIагъэм хуэпэ жыным, 
Хэкум псэемыблэжу хуэлэ жьэ-
ным, плъапIэ лъагэм кIэ-
лъеIэфыным я щапхъэу», - 
къы хигъэщащ КIуэкIуэ Казбек. 

Гъавэ Iухыжыным къыдэкIуэу республикэм и мэ-
къумэшыщIэхэм бжьыхьэсэ лэжьыгъэхэми зыхуа-
гъэхьэзыр. ИджыпсуткIэ япэ ирагъэщыр жылап-
хъэхэращ. 

«РОССЕЛЬХОЗЦЕНТР»-м Къэбэрдей-Балъкъэрым 
щиIэ и къудамэм къызэритамкIэ, бжьыхьэсэр тэмэму 
ирагъэкIуэкIын папщIэ жылапхъэу тонн мин 15 хуэдиз 
республикэр хуеинущ. Псом нэхърэ нэхъыбэу ящIэр 
гуэдзырщ икIи абы щхьэкIэ тонн мин 13-м нэблагъэ 
хасэнущ. МэкъумэшыщIэхэм зэрыжаIамкIэ, ахэр жыла-
пхъэхэмкIэ ирикъуу къызэгъэпэщащ. 

Зыхуэфащэ IэщIагъэлIхэм къапщытэ жылапхъэхэм я 
фIагъыр, къабзагъыр, псыIагъыр, щIым хэкIэнымкIэ, 
гъавэу къатынумкIэ зыхуэдэхэр, нэгъуэщIхэри. Абыхэм 
къызэрыхагъэщымкIэ, фIагъ лъагэ зиIэ жылапхъэхэм 
гъавэ бэв къатынущ, абыхэм хуагъэхьэзыра щIым щIы-
гъэпшэрхэр игъуэу ирату щытмэ. 

ХЬЭМЫРЗЭ  Хьэдадэ.

Я щхьэ IуэхукIэ къыхуэкIуахэр Зи щIэиныр абрагъуэ

Бжьыхьэсэр къоблагъэ

Лъэпкъ  Iуэху

Бжыгъэхэм къызэрагъэлъагъуэмкIэ

4-нэ нап.

Лаурэ  и
дыщэмрэ

дыжьынымрэ

Дунейм
щыхъыбархэр

Хейм и лъыр хамэм ещIэж.
Лъэпкъ Iущыгъэ:

(КIэухыр. ПэщIэдзэр 1-нэ нап.) 

Адыгэ дунейр ар ди адэжьхэм къа-
щIэнауэ ди къэкIуэну щIэблэм къа-
хуэнэну  хъугъуэфIыгъуэщ. Абы 
къызэщIеубыдэ адэжь хэкум зыма-
щIэкIэ епхахэри, зи анэдэлъхубзэр зы-
гъэшэрыуэхэри, тхыдэм, щэнхабзэм 
хэзыщIыкIхэри. Дэ нобэ дызэкъуэту да-
пэщIэтын хуейщ зэманым къытхуигъэув 
гугъуехьхэм, ди хабзэр, псэкупсэ къу-
леягъыр хъумэжыным яужь дитып-
хъэщ. Абыхэм апхуэдэ гугъуехь, лъэ-
пощхьэпо куэд къызэпачри, ди деж къэ-
сащ, лъэпкъыр лъэпкъыу къызэтезы-
гъэнари ахэращ.

Лъэпкъ куэду зэхэс ди къэралырщ, 
абы и Конституцэрщ а диIэ лъапIэны-
гъэхэр  хъумэнымкIэ сэбэп къытхуэхъур. 
Бзэр, щэнхабзэр, псэукIэр хъумэн 
зэрыхуейр ди къэралым и дэфтэр нэ-
хъыщхьэм итхауэ итщ. Дэ дропагэ ди 
къэралым, республикэм щыщ лIы ха-
хуэхэм, адыгэ лъэпкъым къыхэкIауэ дзэ 
Iуэху хэхам хэтхэм.

Къэрал куэдым санкцэхэр къыщыт-
хуагъэува мы зэманым ди Хэкум и 
гупэр хуигъэзащ КъуэкIыпIэ къэрал-
хэмрэ Ипщэ лъэныкъуэмрэ. Абы Iэмал 
хъарзынэхэр къы дитынущ адыгэхэр 
куэду зэрыс къэ ралхэм дадэлэжьэным-
кIэ, абыкIэ сэбэп хъуну къызолъытэ Ду-
нейпсо Адыгэ Хасэри. Псоми ди къару 
зэхэтлъхьэмэ, Къэбэрдей-Балъкъэрым 
ис лъэпкъхэри адыгэхэри нэхъ лъэщ, я 
къэкIуэнур нэхъыфI тхуэщIынущ, - 
жиIащ КIуэкIуэ Казбек. 

Адыгэ Республикэм и Iэтащхьэ 
 КъумпIыл Муратрэ Къэрэшей-Шэр-
джэс Республикэм и УнафэщI Темре-
зов Рашидрэ Конгрессым хэтхэм 
зэрызыхуагъазэм къеджащ АР-м 
Лъэпкъ IуэхухэмкIэ, хэхэсхэм ядэ лэ-
жьэнымрэ хъыбарегъащIэ IэнатIэхэм-
кIэ и къэрал комитетым и унафэщI 
Щхьэлахъуэ Аскэррэ КъШР-м и ЦIыхубэ 
Зэхуэсым и депутат Щынахъуэ Кърым-
рэ. 

2021 - 2024 гъэхэм къриубыдэу Ду-
нейпсо Адыгэ Хасэм иригъэкIуэкIа 
лэжьыгъэхэм убгъуауэ тепсэлъыхьы-
жащ Сэхъурокъуэ Хьэутий, видеорэ 
сурэтхэмкIэ и псалъэр щIигъэбыдэжу.  

- Хасэм и лэжьыгъэм и унэтIыныгъэ 
нэхъыщхьэхэу щытащ икIи къонэж 
лъэпкъ щэнхабзэм, бзэм, хабзэхэм зе-
гъэужьыныр; ди лъэпкъэгъуу хамэ 
 хэкухэм щыпсэухэм яхудиIэ пыщIэны-
гъэхэм зегъэубгъуныр; адэжь щIына-
лъэм къэзыгъэзэжахэм сыт и лъэны-
къуэкIи защIэгъэкъуэныр; лъэпкъхэм 
яку дэлъ мамырыгъэр, зэныбжьэ-
гъугъэмрэ зэгурыIуэныгъэмрэ гъэ бы-
дэным хущIэкъуныр, цIыхубэм я деж-
кIэ мыхьэнэшхуэ зиIэ щIыналъэ, къэрал 
Iуэхухэм хэтыныр, - жиIащ Сэхъуро къуэ 
Хьэутий. - А къалэнхэр пхузэфIэгъэкIы-
нукъым, къэрал властым и органхэмрэ 
жылагъуэ зэгухьэныгъэхэмрэ зэкъуэту 
зэдэмылажьэмэ, ди лъэпкъым, цIыху 
псоми я сэбэп зыхэлъхэр зэгъэхъу-
лIэным хуэгъэпса зы мурадым хущIэ-
къуу щымытмэ. Абы къыхэкIыу ДАХ-м 
и лэжьыгъэм хохьэ а Iуэхухэр зэхьэлIа 
министерствэхэм, IуэхущIапIэхэм, 
жылагъуэм епха институтхэм сыт и лъэ-
ныкъуэкIи быдэу япыщIауэ щытыныр.

Апхуэдэу фIы къызыпэкIуэ пыщIэны-
гъэ яхудиIэщ Лъэпкъхэм я IуэхухэмкIэ 
къэрал агентствэм, ЦIыхубэ диплома-
тиер дэIыгъыным хуэлажьэ, Горчаков 
А. М. и цIэр зезыхьэ фондым, Прези-
дент грантхэм я фондым, КъБР-м и 
Жылагъуэ палатэм, адыгэ псапащIэ 
 зэгухьэныгъэхэу Тыркум, Сирием, Иор-
данием, Израилым, Европэм хыхьэ 
къэралхэм щыIэхэм.

ДАХ-р зэрылажьэ илъэс щэщIым 
 къриубыдэу Хасэшхуэм хыхьэ жыла гъуэ 
зэгухьэныгъэхэм къагъэлъэгъуащ абы-
хэм лъэпкъым и псэукIэмкIэ, адыгэхэм 
я щэнхабзэр, бзэр, хабзэхэр хъумэным-
кIэ мыхьэнэшхуэ зэраIэр, - жиIащ 
 ДАХ-м и тхьэмадэм.

Сэхъурокъуэ Хьэутий ДАХ-м лъэны-
къуэ куэдкIэ иригъэкIуэкI лэжьыгъэхэм 
яхутепсэлъыхьащ къызэхуэсахэм икIи 
ялэжьар мымащIэми, нэхъыбэж 
 къазэрыпэщылъыр къыхигъэщащ. 

МэшбащIэ Исхьэкъ къыщыпсалъэм 
къыхигъэщащ Дунейпсо Адыгэ Хасэр 
къыщызэIуахым езыр зэрыхэтар, абы 
лъандэри и гуапэу зэрыхэлэжьыхьыр, 

ДАХ-м и зэфIэкIхэмрэ къарумрэ зиу-
бгъу зэпыту къызэрекIуэкIыр. Адыгэр 
 дэни щыадыгэщ, Урысейм исхэми ха-
мэ къэралхэм щыпсэухэми адыгэ хаб-
зэр яхъумэу, бзэм ирипсалъэу, тхыдэр 
ящIэу зэрыщытыпхъэр игъэбелджылащ 
тхьэмадэм. 

КъыкIэлъыкIуэу псалъэ зрата, ДАХ-м 
и Къэзыпщытэ гупым и тхьэмадэ Тер-
къул Мухьэмэд къызэхуэсахэм я пащхьэ 
кърихьащ Хасэм ищIэ лэжьыгъэмрэ 
абы тригъэкIуадэмрэ. ДАХ-м хэтыпщIэр 
зэрыхалъхьэ пIалъэхэмрэ бжыгъэхэмрэ 
къигъэнэIуащ Мухьэмэд.  

Тыркум щылажьэ Кавказ Хасэхэм я 
федерацэм и тхьэмадэ Хьэлау Юнал 
тепсэлъыхьащ адыгэ нэхъыбэ дыдэ 
зэрыс къэралым Адыгэ Хасэм щри-
гъэкIуэкI лэжьыгъэхэм, ахэр Дунейпсо 
Хасэм къыпыщIауэ зэрызэдэлажьэм, 
бзэр, хабзэр, щэнхабзэр хъума хъун 
 папщIэ къэралым и вилайет зэмы лIэу-
жьыгъуэхэм дунейпсо фестивалхэр 
къы зэрыщызэрагъэпэщым, адыгэ 
 щIалэгъуалэр Налшык, Мейкъуапэ 
еджакIуэ къагъэкIуэну зэрыхущIэкъум, 
къалэшхуэ псоми Хасэхэр зэрыдэтым, 
ахэр жыджэру лъэпкъ Iуэхум иужь 
зэритым, КАФФЕД-м абыхэм я лэжьы-
гъэхэр зэрызэригъэуIум. 

Къэбэрдей Адыгэ Хасэм и тхьэмадэ 
ХьэфIыцIэ Мухьэмэд тепсэлъыхьащ 
КъАХ-мрэ «Адыгэ псалъэ» газетымрэ 
къаублауэ «Си бзэ - си псэ, си дуней» 
фес тиваль-зэпеуэр 1999 гъэ лъандэрэ 
зэрырагъэкIуэкIым, ар Адыгэ Респуб-
ликэм, Къэрэшей-Шэрджэсым, Мэз-
дэгу адыгэхэм къащтауэ я щIыналъэ-
хэм къызэрыщызэрагъэпэщым; щэн-
хабзэр, гъуазджэр, хабзэр хъума  хъун 
папщIэ «Адыгэ пщащэ» дунейпсо зэ-
пеуэр 2013 гъэ лъандэрэ зэрызэхашэм, 
«Адыгэ щауэ» зэхьэзэхуэри абы къы-
зэрыкIэлъыкIуам. 

Тхылъ къыдэгъэкIыным и гугъу пщIы-
мэ, ЩIДАА-р и щIэгъэкъуэну Къэбэр-
дей-Балъкъэрым Гуманитар къэхутэ-
ныгъэхэмкIэ и щIэныгъэ институтым 
къыдигъэкIащ томиплI хъу «Нартхэр» 
тхылъыр. БлэкIа илъэсхэм «Черкесика» 
серием хэту КъАХ-м, ДАХ-м, ЩIДАА-м 
тхылъ 16 къыдагъэкIащ, адыгэбзэкIи 
урысыбзэкIи.  

Абыхэм къищынэмыщIауэ, уна фэщI-
хэми жылагъуэ лэжьакIуэхэми ягу къэз-
гъэкIыжыну сыхуейт узэщIакIуэ Нэгумэ 
Шорэ и фэеплъ ягъэувыну илъэс зыб-
жанэ ипэкIэ ягъэпсауэ зэрыщытар, 
щIыпIэ зэрыхухахар. Иджы мы гъэм ар 
къызэралъхурэ илъэс 225-рэ зэрыхъум 
ирихьэлIэу а нузырыр гъэзэкIуэжа 
 хъуамэ хъарзынэт. Апхуэдэ дыдэу Хьэ-
тIохъущокъуэ Кургъуокъуэ Къэнжал 
 зауэм зэрыщытекIуам теухуауэ Сэв-   
кIуий Хьэмид ищIа фэеплъри дгъэувын 
зэ рыхуейр къыхэгъэщыпхъэщ, абы 
цIыху куэд къыщIолъэIу. Адыгэ шы 
лъэп къыфIым и фэеплъыр Налшык 
къалэ дэт ипподромым и гупэм деж е 
нэ гъуэщI щIыпIэ щыгъэувынми и чэзу 
къэсауэ къыдолъытэ, - жиIащ ХьэфIыцIэ 
Мухьэмэд. 

Европэм щыIэ Адыгэ Хасэхэм я фе-
дерацэм и тхьэмадэ Вэрокъуэ Зэтий, 
Иорданием и Адыгэ ФIыщIэ Хасэм и 
тхьэмадэ Хьэлащтэ Ибрэхьим,  Мэ здэгу 
Адыгэ Хасэм и тхьэмадэ Факъуэ Рус-
лан, Шэрджэс Хасэм и тхьэмадэ Ас-
лъэн Алий, Адыгей Хасэм и тхьэмадэ 
ЛIымыщэкъуэ Рэмэзан сымэ къызэхуэ-
сахэм я пащхьэ убгъуауэ кърахьащ я 
щIыналъэхэм щекIуэкI лэжьыгъэхэмрэ 

ДАХ-м щызэфIагъэкI къалэнхэмрэ. 
Апхуэдэу ДАХ-м и ГъэзэщIакIуэ гупым  
хэт Табыщ Мурат и гугъу ищIащ адыгэб-
зэр хъумэным, зегъэужьыным теухуауэ 
Хасэм иригъэкIуэкI лэжьыгъэхэм. 

- ДАХ-р къыщыунэхуа махуэм ще-
гъэжьауэ зи гугъу тщIы Iуэхур ире-
гъэкIуэкI. Апхуэдэу блэкIа илъэсищым 
адыгэбзэм и пщIэр къэIэтыным 
хуэунэтIауэ къалэн зыбжанэ зэфIэд-
гъэкIащ. Адыгэбзэм и махуэм ири-
хьэлIэу «Адыгэ Iуэрытхыр» тэмэму 
къызэгъэпэщауэ щекIуэкIащ Къэбэр-
дей-Балъкъэрым и мызакъуэу, Къэрэ-
шей-Шэрджэсым, Адыгейм, Красно-
дар, Ставрополь крайхэм, Тыркум, Си-
рием, Иорданием, Израилым, Европэм 
хэт къэралхэм. Иужьрейуэ а Iуэхум хэта-
хэм я бжыгъэр цIыху мини 10-м щхьэдэ-
хащ. Абы гугъэ къыдет адыгэ тхыбзэм 
хуэфащэ гулъытэ игъуэтыжыну, еджэ-
ныгъэм Iэмал нэхъыбэ халъхьэу, тхыб-
зэм щIэблэр нэхъыбэу дихьэхыну.

Илъэсих хъуащ зи хэку зэзыгъэ-
гъуэтыжыну хуейхэм дэIэпыкъуэгъу 
яхуэхъунымкIэ къэрал программэр 
 КъБР-м зэрыщылажьэрэ. Абы ипкъ ит-
кIэ, хамэщI щыпсэу ди лъэпкъэгъухэм 
адыгэбзэмрэ урысыбзэмрэ егъэджыныр 
къызыдогъэпэщ. Апхуэдиз илъэс хъуа-
уэ екIуэкI курсхэм псори зэхэту адыгэб-
зэмрэ урысыбзэмрэ цIыху щих-щих 
къыхыхьащ. НэхъапэкIэ къэмыхъуауэ, 
Къэбэрдей-Балъкъэрымрэ Къэрэшей-
Шэрджэсымрэ я щIэныгъэ IуэхущIа-
пIэхэмрэ къулы къу щIапIэхэмрэ зэ дэ-
лажьэри, тхылъ  хъарзынэхэр зэра-
гъэпэщащ, ахэр къэрал гъэунэхуны-
гъэхэм пхыкIащ, - жиIащ Табыщ Мурат. 

Конгрессым и етIуанэ Iыхьэм къа-
лэнышхуэ къапэщылът зэхуэсым хэт-
хэм. Абыхэм хахын хуейт дяпэкIэ 
къэкIуэну илъэсищым ДАХ-м и тхьэ-
мадэу лэжьэнур. Утыкум къыщыпсэ-
лъахэу ХьэфIыцIэ Мухьэмэд, Факъуэ 
Руслан, нэгъуэщIхэми къыхагъэщащ 
2012 гъэ лъандэрэ ДАХ-м и тхьэмадэу 
лажьэ   Сэхъурокъуэ Хьэутий и лэжьы-
гъэм арэзы къызэрищIыр къалъытэу, 
ар иджыри зы пIалъэкIэ хэхыжыныр зэ-
рафIэигъуэр. IэIэтым Iуэхур щынэсым, 
псори зэдэарэзыуэ Дунейпсо Адыгэ 
Хасэм и тхьэмадэу хахыжащ Сэхъуро-
къуэ Хьэутий Хьэзрит и къуэр. Абы 
фIыщIэ яхуищIащ дзыхь къезыгъэза-
хэм икIи лъэпкъ Iуэхум щхьэкIэ хузэ-
фIэкI зыри къызэримыгъэнэнур жиIащ. 
Хьэутий  къыхилъхьэри, къызэ хуэсахэм 
даIыгъащ абы и япэ къуэдзэу - Бырсе-
къуэ Орфан, къуэдзэхэу Лъэпщыкъуэ 
Онер (Тырку), Вэрокъуэ Зэтий (Герма-
ние), ЛIымыщэкъуэ Рэмэзан (АР), Ас-
лъэн Алий (КъШР), Щоджэн Iэминат 
(КъБР), КIэкIыхъу Мэжид (Краснодар 
край) хахыну. ИужькIэ дэтхэнэ Хасэми 
къыдбгъэдэкIыу ДАХ-м и ГъэзэщIакIуэ 
гупым хэтынухэр IэIэткIэ хахащ. 

Зэхуэсым ДАХ-м къыбгъэдэкI фIыщIэ, 
щытхъу тхылъхэр Сэхъурокъуэ Хьэутий 
щахуигъэфэщащ МэшбащIэ Исхьэкъ, 
КIуэкIуэ Казбек, Вагинэ Татьянэ, 
Мэремыкъуэ Валерэ сымэ. 

ДАХ-м и XV Конгрессым кърихьэлIа 
псори хэтащ фокIадэм и 20-м, Адыгэхэм 
я махуэм, ди республикэм и къалэ-
хэмрэ районхэмрэ щекIуэкIа дауэдап-
щэхэм, апхуэдэуи фокIадэм и 21-м Мэз-
дэгу адыгэхэм къызэрагъэпэща щэнха-
бзэ фестивалым ирагъэблэгъащ. 

 
НЭЩIЭПЫДЖЭ Замирэ. 

Сурэтхэр Къарей Элинэ трихащ. 

ЗэфIагъэкIар мащIэкъым, зыхущIэкъур нэхъыбэжщ

Адыгэхэм я махуэр щагъэлъэпIащ 34-нэ прогимна зием. 
Махуэшхуэр къызэIуахащ Урысей Федерацэмрэ Къэ-
бэрдей-Балъкъэрымрэ я гимнхэмкIэ. ГуфIэгъуэр 
къыщызэрагъэпэщащ IуэхущIапIэм и пщIантIэ хуитым. 
Ар махуэшхуэм хуэфэщэну гъэщIэрэщIат, адыгэ фа-
щэхэр зыщыгъ сабийхэр дэтт, адыгэ макъамэр къеуэрт, 
нэхъыжьи нэхъыщIи къафэрт, джэгурт. Абдежым ща-
гъэлъэгъуащ адыгэ хьэпшыпхэр: фащэр, пасэрей 
Iэмэпсымэхэр, пхъэм къыхэщIыкIа хьэкъущыкъухэмрэ 
хьэпшып зэмылIэужьыгъуэхэмрэ, нэгъуэщIхэр. «Дэ 
адыгэм дрибынщ» гъэлъэгъуэныгъэри къызэрагъэпэ-
щащ хьэщIэхэм папщIэ. Абы щызэхуэхьэсат гимназием 
щеджэхэм ящIа сурэтхэр. Сурэту ящIат Iуащхьэмахуэ, 
адыгэ фащэкIэ хуэпа щауэхэмрэ пщащэхэмрэ, адыгэш, 
уанэ, пасэрей адыгэ унэ, джэгум хэт щIалэгъуалэр, адыгэ 
ныпыр. ПлIанэпэ щхьэхуэ хухахат адыгэбзэкIэ тха е 
адыгэхэм ятеухуа тхылъхэм.

 
МАХУЭШХУЭР ирагъэкIуэкIащ КъБР-м щIыхь зиIэ и ар-

тист Битокъу Беслъэнрэ прогимназием и гъэсакIуэ Мэзло 
Иринэрэ. 

ГуфIэгъуэм къеблэгъащ Къэбэрдей Адыгэ Хасэм и тхьэ-
мадэ ХьэфIыцIэ Мухьэмэд, щIэныгъэлI, профессор, фи-
лософ Хъурей Феликс, «Эльбрус» тхылъ тедзапIэм и адыгэ 
редакцэм и унафэщI Джэрыджэ Арсен, «Iуащхьэмахуэ» 
журналым и редактор нэхъыщхьэ Мыкъуэжь Анатолэ, 
 ЩIДАА-м и Президентым и чэнджэщэгъу Бэлахъуэ Олег. 

ХьэщIэхэм, IуэхущIапIэм и лэжьакIуэхэмрэ абыхэм я гъэ-
сэнхэмрэ, абыхэм я адэ-анэхэм гуапэу захуигъэзащ про-
гимназием и унафэщI Дол Анжелэ. 

- Фи махуэ фIыуэ ди хьэщIэ лъапIэхэ, ди ныбжьэгъухэ, 
ди егъэджакIуэхэ, ди гъэсэн дахэхэ! Нобэ дуней псом тет 
адыгэхэм ди махуэшхуэщ. Сохъуахъуэ адыгэ лъэпкъыр де-
хъулIэну, мамырыгъэрэ зэгурыIуэныгъэрэ диIэну, ди нэ-
хъыжьыфIхэр тхуэузыншэну, ди бзэмрэ хабзэмрэ тхъумэрэ 
къытщIэхъуэ щIэблэм ар яхэтлъхьэжыфу дыщыIэну! 

Мы Iуэхур егъэкIуэкIыныр сэ гукъэкI сщIами, ар схуэгъэ-
хьэзырынтэкъым икIи къызэхъулIэнтэкъым ди егъэджа-
кIуэхэмрэ гъэсакIуэхэмрэ, ди гъэсэнхэмрэ абыхэм я адэ-
анэхэмрэ мыхъуамэ, абыхэм къыздамыIыгъамэ. Ди гуп-
сысэрэ ди лэжьыгъэрэ зэхэтлъхьэри къызэдгъэпэщащ. Ди 
гуи, ди пси хэтлъхьащ. ДыщIызэхыхьэн, дыщIызэдэгуэшэн, 
дгъэлъэпIэн гуфIэгъуэ куэд Тхьэм дигъэлъагъу, - жиIащ 
Долым. 

Iуэхур хъуэхъукIэ зэхаублащ, усэкIэ, уэрэдкIэ, макъамэкIэ, 
къа фэбзэкIэ зрагъэубгъуащ. Псоми ягу дыхьащ гукъы дэ-
жым зригъэIэту Iуэхум хэта ажэгъафэр. Гур зыгъэпIейтейт 
«Кабардинка» ансамблым и солист, КъБР-м щIыхь зиIэ и 
артист Дер Мухьэмэд игъэзэщIа «СапэхэтIэ» къафэр. Iуэху 
дахэм хэтащ «Шагъдий», «Насып», «Вагъуэ цIыкIу» къэфа-
кIуэ гупхэр, КъБР-м щIыхь зиIэ и артист Бэч Азэмэт, джэ-
гуакIуэ ЦIыпIынэ Идар. Прогимназием и гъэсэнхэр усэ къе-
джащ, къэфащ, уэрэд жаIащ. Iуэхум щагъэлъэгъуащ 
«Унэишэ» дауэдапщэр. 

ГЪУЭТ Синэ.

Бзэ Iурилъхьэу Тхьэм къи-
гъэщIа лъэпкъым зыхилъ-
хьащ и зыIыгъыкIэм хуэ-
фэщэн хабзэрэ щэнхабзэрэ. 
Абы къищIыкIащ лъэпкъым 
и шыфэлIыфэ. ЛIыгъэ, бэ-
шэчыгъэ, пэжыгъэ хэлъу 
тхыдэ гуауэм къыпхыкIащ. 
Дуней псом щэн дахэкIэ 
къыщацIыху лъэпкъым, 
адыгэхэм, я махуэр фо-
кIадэм и 20-м ягъэлъапIэ. 
Илъэс къэс лъэпкъым еIэт 
ар - и тхыдэм ироплъэж, и 
щхьэр еIэт, къэкIуэнумкIэ 
маплъэ! 

МЫ гъэми республикэм 
щекIуэкIащ абы теухуа Iуэху-
гъуэхэр: пшыхьхэр, гъэлъэ-
гъуэныгъэхэр, зэIущIэхэр, 
джэ гухэр. Макъамэ театрым 
щыIащ Адыгэхэм я махуэм 
теухуа гуфIэгъуэ пшыхь дахэ. 
Абы и пырхъуэм щагъэхьэзы-
ращ сурэт гъэлъэ гъуэныгъэ 
гъэ щIэгъуэн - республикэм и 
сурэтыщIхэм  лъахэм и теп-
лъэр, лIы хъужьхэр, щIыуэп-
сыр къы зэрыщ я лэжьы-
гъэхэр. 

Театрым гуфIэгъуэ пшы-
хьыр къыщызэIуахащ лъэпкъ 
гупсысэ къабзэу зэхэухуэна 
теплъэгъуэкIэ. Жыг абра-
гъуэм и гупэм къоувэ жыг 
теп лъэр зиIэ бзылъхугъэр. 
Бзылъ хугъэ - жыг лантIэм и 
къуэпс-къудамэхэр гъащIэм 
хуеший, дунейм хуопабгъэ. Ар 
къауфэрэзыхь нэгъуэщI 
бзылъхугъэхэм… КъБР-м 
щIыхь зиIэ и артисткэ Би токъу 
Оксанэрэ къэрал Макъамэ 
 театрым и балет гупымрэ 
ягъэзэщIа «Псэ жыг» теплъэ-
гъуэ дахэр пшы хьым пэщIэ-
дзэ хуэ хъуащ. Iуэхур ирагъэ-
кIуэкIащ  КъБР-м щIыхь зиIэ 
и артистхэу Хьэмырзэ Ахь-
мэдрэ КIэхумахуэ ФатIимэрэ. 
Ахэр хъуэхъуащ лъэпкъыр 
 нэхъри зэкъуэувэну, нэхъ 
лъэщ хъуну, и хабзэрэ и бзэрэ 
ихъумэ жыну. 

- Дэнэ щIыпIэ адыгэр щы-
п сэуми, дызэрыадыгэр тщIэ-
жу, диIэ фIыгъуэм хуэфэщэн 
пщIэ лъыдгъэсу дызэрыпсэу-
нум иужь дитын хуейщ. Фа-
щэр зейр зезы хьэрщ, жаIэ, ди 
пщIэмрэ ди фащэмрэ тIыгъы-
жу, куэдрэ дгъэлъэпIэн махуэ 
Тхьэм ищI! - жиIащ Хьэмырзэ 
Ахьмэд. 

ФатIимэ абы и псалъэхэр 
дищтащ:

- Дэ псори дызэпещIэ 
лъэпкъ хабзэм худиIэ лъагъу-
ныгъэм, ди адэжьхэм къыт-
халъхьа щэнхабзэм, ди 
лъынт хуэхэм щызекIуэ ады-
гэлъым!

Пшыхьым къекIуэлIахэм 
гуа пэу захуигъэзащ Дунейпсо 
Адыгэ Хасэм и тхьэмадэ Сэ-
хъурокъуэ Хьэутий:

Хуабагъи, лIыгъи, гуапагъи хэлъу

- Ныбжьэгъу лъапIэхэ, ди 
къуэшхэ, ди шыпхъухэ, ди нэ-
хъыжьыфIхэ! Ныщхьэбэ 
Адыгэм ди махуэм и щIыхькIэ 
къызэрагъэпэща пшыхь да-
хэм кърихьэлIа псоми Тхьэр 
арэзы къыфхухъу. Сыныво-
хъуэхъу! Мыр зэман кIыхькIэ 
гуауэ зыгъэва ди лъэпкъ 
бэшэчым ипэжыпIэкIэ хуэфа-
щэ махуэшхуэщ. Тхыдэ на-
пэкIуэцIу абы къызэринэкIа-
хэр гукъутэщ. Ауэ лъэпкъым 
къызыкъуихащ лIыгъэ! Сыт 
хуэдэ гугъуехь Iууами, сыт 
хуэдэ щIыпIэхэм къыщы- 
 ху  тами, ди лъэпкъэгъухэм 
яхуэфащэу зэрахьэ «адыгэ - 
шэрджэс» цIэ уардэр. Къэрал 
куэдым ди лъэпкъэгъухэм 
къыщагъэлъагъуэ адыгэхэм 
яхэлъыпхъэ щэнхэм я нэ-
хъыфIхэр. Зыщыпсэу къэрал-
хэм абыхэм пщIэ щаIэщ, 
 гъуазджэм, щэнхабзэм, спор-
тым зэфIэкI инхэр къыща-
гъэлъагъуэ! Абы щыгъуэми, 
ягурэ я псэрэ къыхуэгъэзащ 
лъахэм, къыхуопабгъэ Хэкум. 
ПщIэ зыхуэтщI КIуэкIуэ Ва-
лерэ зэрыжиIауэ щы тащи, 
пэжщ, тхыдэр тщIэ жын 
 хуейщ, ауэ абы къикIыркъым 
ди макъыр утIыпщауэ е щэхуу 
дыгъ зэпыту дып сэуну. АтIэ, 
тхыдэр тлъытэн хуейщ, щыуа-
гъэ хэм къатедмыгъэзэжын 
пап щIэ. Лъэпкъыр япэкIэ 
кIуэ фынукъым, япэкIэ мып-
лъэу. Ди лъэпкъым и гур 
иутIыпщыну Iэмал етыпхъэщ. 
Адыгэхэр гушхуэн хуейщ 
лъэпкъ уардэ къызэрыхэкIам-
кIэ. ЩIалэ гъуа лэр хуэгъэпсын 
икIи хуэу нэтIын хуейщ 
лъэпкъым и шы  фэлIыфэ 
нэхъ дахэхэр игъэ лъэгъуэным.

Илъэс куэдкIэ мыпхуэдэ гу-
фIэгъуэкIэ дызэхыхьэну дэ рэ-
жэгъуэ диIэну Тхьэм жиIэ! Зэ-
маным дыдекIуу, ди тхыдэр, 
абы кърикIуа щIэщхъу хэр 
тщымыгъупщэу, ауэ япэкIэ 
дыплъэу, зэманым дыдекIуу, 
ди щIэблэр дгъэсэфу, нэмыс 
тщIэуэ, нэхъыжьхэм къытхуа-
гъэна ди бзэмрэ ди хабзэмрэ 
адэкIэ ди щIэблэм яхэтпщэ-
фу, къэрал дызы хэ сым пщIэ 
щыдиIэу, ар дгъэ пэжу дып-
сэу ныр тхузэфIэкIын Тхьэм 
дищI!

Щхьэхуэу захуэзгъэзэну 
 хуит сыкъэфщI къэрал куэ-
дым ипхъауэ щыIэ ди къуэш-
хэу нобэ къекIуэлIэжахэм. 
Тыркум, Иорданием, Сирием, 
Израилым, адрей къэралхэми 
щыщу нобэ лъахэм щыIэ ди 
лъэпкъэгъухэ! Куэдрэ гуфIэ-
гъуэкIэ адэжь Хэкум къи-
хьэжын, зэгуэр абы фыкъе-
кIуэлIэжыпэн, дэнэ фыщыIэ-
ми ди бзэмрэ ди хабзэмрэ я 
IэфIыр зыхэфщIэн Тхьэм ищI! 
Нобэ Дунейпсо Адыгэ Хасэм 
дызэпещIэри, абы и къарум, 
и зэфIэкIым зедгъэукъуэдий-
уэ зэрыIыгъын Тхьэм дищI! - 
жиIащ тхьэмадэм. 

Зэхуэсым къеблэгъащ 
адыгэ лъэпкъым и щIыхьыр 
зы Iэта цIыху щэджащэ, Къэ-
бэрдей-Балъкъэрым, Къэрэ-
шей-Шэрджэсым, Адыгейм я 
цIыхубэ тхакIуэ МэшбащIэ 
Исхьэкъ. Пшыхьыр езыгъэ-
кIуэкIхэм къыхагъэщащ ар 
залым зэрыщIэсыр, псалъэ 
гуапэхэмкIэ зыхуагъэзащ, 
фIыщIэ хуащIащ. 

Усэу, уэрэду Iуамрэ къафэу 
ягъэлъэгъуамрэ адыгэпсэр 
игъэпIейтейрт, лъэпкъ дахэм 

узэрыщыщыр, анэдэлъхуб-
зэкIэ махуэ къэс упсэлъэн 
фIыгъуэмкIэ Тхьэр къызэро-
тар Iэпкълъэпкъ псомкIи 
зыхэпщIэу. Къару къуатырт 
уэрэдхэм ящIэлъ псалъэхэмрэ 
къафэбзэмрэ. 

Къэбэрдей-Балъкъэрым 
щIыхь зиIэ и артист Бэч Азэ-
мэтрэ Беслъэней Ренатэрэ 
жа  Iащ «Си анэбзэу, си 
адыгэбзэ» уэрэдыр. Зэпеуэ 
куэдым япэ увыпIэхэр 
къыщызыхьа, «Ди щIэблэ» 
дунейпсо телезэпеуэм щы-
текIуа Куэцэ Идар и макъ 
 гуакIуэмкIэ зригъэшэщIащ 
«Дэ адыгэм ди хабзэр аращ» 
уэрэдым. «ФIэхъус апщий!» 
уэрэдыр игъэзэщIащ Ма-
къамэ театрым и солист Абей 
Рустам. «Зэ уадыгэну сыт и 
уасэ!» уэрэдымкIэ пэшым 
щIэсхэм я гукъыдэжыр иIэ-
тащ КъБР-м щIыхь зиIэ и ар-
тист ЦокIыл Азэмэт. «Къофэ, 
къофэ» уэрэдыр игъэзэщIащ 
Кавказ Ищхъэрэм и рес-
публикэ псоми я цIыхубэ ар-
тисткэ Сокъур Ольгэ. Уэрэд 
нэжэгужэм екIуу къыщIэу-
ващ «Зори Кавказа» гупым и 
къафэр. Щокъуий Мурат 
жиIащ псоми фIыуэ ялъагъу 
«Мазэр уэздыгъэщи» уэ-
рэдыр. Къэбэрдей-Балъкъэр 
къэрал филармонием и со-
листкэ Хьэкъул Оксанэ и  макъ 
жьгъырумкIэ гухэхъуэу зри-
гъэIэтащ «Си адыгэ Хэку» 
уэрэдым. Къэбэрдей-Балъ-
къэрым, Ингуш Республикэм 
щIыхь зиIэ я артист Зеущэ 
 Iэуес жиIащ «Сэ фIыуэ слъа-
гъуу адыгэ лъахэ» уэрэдыр. 
«Кабардинка» къэрал акаде-
мическэ ансамблым ма-
хуэшхуэм и щIыхькIэ къызэхуэ-
сахэр игъэгуфIащ къафэ зыб-
жанэкIэ. Балъкъэр уэрэ-
джыIакIуэ пажэ Текуев Амур 
пшыхьым щIэсхэм ехъуэ-
хъуащ зы уэрэд дахэкIэ. 
Къызэхуэсахэм ехъуэхъуащ 
«Балкария» къэфакIуэ ан-
самблыр, уэрэдымрэ къа-
фэмкIэ «Терские казаки» 
гупыр. 

Налшыкдэсхэм я гукъы-
дэжыр къэзыIэта пшыхьым 
хэлъащ хуабагъи, лIыгъи, 
 гуапагъи, псэ къабзагъи. Ха-
бзэ дахэм тету, ар зэхуащIы-
жащ уджкIэ. Ар ягъэзэщIащ 
дызэрыгушхуэ «Кабардинка» 
ансамблым. 

ГУГЪУЭТ Заремэ. 
Сурэтыр Къарей Элинэ 

трихащ. 

ЛъакъуэпэщIэдзу 
къелъытэ

США-м Тыркум зыхъу мэ-
жыныгъэмкIэ и промышлен-
ностым пигъэува санкцэхэм 
Анкарам Вашингтон дзыхь 
хуримыгъэщIыжынкIэ хъу-
нущ. Абы теухуауэ къэпсэ-
лъащ Тыркум и Президент 
Эрдоган Реджеп Тайип.

- НАТО-м къыддыхэт Аме-
рикэ Штат Зэгуэтхэм ди 
промышленностым лъакъуэ-
пэ щIэдз къызэрыхуищIым 
абыхэм ядгъэз дзыхьыр егъэ-
мащIэ. КъищынэмыщIауэ, 
ягъэбелджыла санк цэхэмрэ 
F-35 программэм дыкъызэры-
хагъэкIыжамрэ альянсыр зы-
тету къигъэ лъагъуэм къезэ-
гъыркъым, - къыхегъэщ Тыр-
кум я пашэм.

2017 гъэм Тыркум Урысейм 
зэгурыIуэныгъэ ирищIылIауэ 
щытащ ракетэ зытет C-400-м 
хуэдэхэр зэрырагъэшэнум 
теухуауэ. Абы щыгъуэм США-м 
тригъэчыныхьащ Урысейм 
ейр къамыщэхуу, езым я 
«PatrIot»-м къытеувыIэну. Ар-
щхьэкIэ Анкарар арэзы хъуа-
къым. Ар и щхьэусыгъуэу, Ва-
шингтон Тыркур къыхигъэкIы-
жащ кхъухьлъатэщIэ F-35-р 
къазэрыIэрыхьэ программэм 
икIи «Америкэм и жагъуэгъу-
хэм зэрапэщIэт санкцэхэм 
ятеухуауэ» я законым тету, 
зыхъумэжыныгъэмкIэ про-
мыш леннэ IуэхущIапIэхэм я 
уна фэщIхэм яхуэгъэзауэ 
санк цэхэр игъэуващ.

КъулыкъущIапIэхэм 
папщIэ

   Lada Aura автомобилхэр 
къэрал къулыкъущIапIэхэм 
къыщагъэсэбэп хъунумэ  
къипщытэнущ Урысей Феде-
рацэм и Президентым и 
IуэхухэмкIэ IэнатIэм. 

АБЫ теухуа упщIэм и жэуа-
пыр журналистхэм яритащ 
УФ-м и Президентым и пресс-
секретарь Песков Дмитрий. 
«Президентым и IуэхухэмкIэ 
IэнатIэ диIэщ. Къэбгъэлъа-
гъуэ мэ, аращ къэрал IэнатIэм 
къыщагъэсэбэп автомобил-
хэм я уасэри шынагъуэнша-
гъэри къэзыпщытэр. Иджып-
стуи апхуэдэ лэжьыгъэ Iуэху-
щIапIэм иригъэкIуэкIынущ 

Сабии балигъи 
зэдагъэлъэпIащ

Lada Aura автомобилым ехьэ-
лIауэ», - къыхигъэщащ абы.

МашинэщIэм нэхъ пуд 
дыдэу сом мелуани 2,6 - 2,8-
рэ и уасэнущ.

ФокIадэм и 24,
гъубж

ЧэруанакIуэм и дунейпсо 
махуэщ 

1863 гъэм къалъхуащ уэрэ-
дус, уэрэджыIакIуэ, джэ-
гуакIуэ Сыжажэ Къылъшы-
къуэ. 

1898 гъэм къалъхуащ Иор-
дание Хьэшимит пащтыхьы-
гъуэм и Парламентым и уна-
фэщIу, премьер-министру, 
Сенатым и Iэтащхьэу щыта 
Хьэбжокъуэ Сэхьид. 

1948 гъэм къалъхуащ адыгэ 
усакIуэ, зэдзэкIакIуэ Семэн 
Руслан. 

1961 гъэм къалъхуащ теле-
журналист, «Къэбэрдей-
Балъ къэр» зыгъэлъагъуэ те-
левизионнэ канал къэрал 
IуэхущIапIэм и унафэщIу 
щыта Къардэн Аслъэн. 

Дунейм и щытыкIэнур
   «pogoda.yandex.ru сайтым 
зэ ритымкIэ, республикэм 
уэшх къыщешхынущ. Хуабэр 
махуэм градуси 16 - 18-рэ, 
жэщым градус 15 щыхъунущ.

ФокIадэм и 25,
бэрэжьей

Фармацевтым и дунейпсо 
махуэщ 

Дэгухэм я дунейпсо ма-
хуэщ 

1934 гъэм Налшык къыщы-
зэIуахащ Къэбэрдей-Балъ-
къэрым и колхоз-совхоз Iуэху-
щIапIэхэм я япэ спартакиа-
дэр. 

1941 гъэм ВКП (б)-м и об-
комым унафэ ищIащ уIэгъэ 
хъуа зауэлIхэр зыхуей хуэ-
гъэзэнымкIэ комитет къызэра-
гъэпэщыну. 

1915 гъэм къалъхуащ АР-м 
и цIыхубэ тхакIуэ, драматург, 
зэдзэкIакIуэ Еутых Аскэр. 

1932 гъэм къалъхуащ пшы-
науэ Iэзэу щыта, Къэбэрдей-
Балъкъэрымрэ Урысей Феде-
рацэмрэ щIыхь зиIэ я артист 
ПщыхьэщIэ Мухьэжыр. 

1933 гъэм къалъхуащ адыгэ 
тхакIуэ Щэмырзэ Iэмырбий. 

Дунейм и щытыкIэнур 
«pogoda.yandex.ru сайтым 

зэритымкIэ, республикэм 
уэшх къыщешхынущ. Хуабэр 
махуэм градус 14 - 15, жэщым 
градус 15 щыхъунущ.

Зыгъэхьэзырар
БАГЪЭТЫР Луизэщ.

КъБР-м и Лъэпкъ музейм жэпуэ-
гъуэм и 13 пщIондэ щылэжьэнущ 
«Кавказым ис лъэпкъхэм я фащэхэр. 
Зэманымрэ лъэпкъхэмрэ я зэ пы-
щIэныгъэ» зыфIаща гъэлъэгъуэны-
гъэр.

АДЫГЭХЭМ я махуэм ирихьэлIэу къы-
зэрагъэпэща выставкэр хиубыдэнущ 
Адыгэ фащэм и махуэр (фокIадэм и 
28-м) щагъэлъапIэми. 

Гъэлъэгъуэныгъэм къыщыхьащ Iэ-
пэIэсэ цIэрыIуэ ХьэцIыкIу Мадинэ и Iэ-
дакъэ къыщIэкIа адыгэ фащэхэм ще-
гъэжьауэ Дагъыстэн Республикэм и 
Лъэпкъ музеймрэ «Дагъыстэн жылэ» 
музеймрэ щахъумэ фэилъхьэгъуэхэм 
щыщIэкIыжу. 

- Музеищым - Къэбэрдей-Балъкъэ-
рым и Лъэпкъ музейм, Дагъыстэн Рес-
публикэм и Лъэпкъ музейм, «Дагъыстэн 

Зэманымрэ лъэпкъхэмрэ
я зэпыщIэныгъэ

жылэ» музейм - дыхагъаплъэ Кавказ 
лъэпкъхэм я щэнхабзэ къулейм. Гъэлъэ-
гъуэныгъэр гъэщIэгъуэн дыдэ хъуауэ 
къызолъытэ, - жеIэ КъБР-м и Лъэпкъ 
музейм и унафэщI Накуэ Феликс.

Гъэлъэгъуэныгъэр къыщызэIуахым, 
КъБР-м щэнхабзэмкIэ и министрым и 
къуэдзэ Карчаевэ Iэминат къыхигъэ-
щащ Къэбэрдей-Балъкъэрымрэ Да-
гъыстэнымрэ я лъэпкъ IэпщIэлъапщIа-
гъэр куэдым зэрацIыхур икIи ягу зэ-
рыдыхьэр. «Мы гъэлъэгъуэныгъэм зэ-
манхэм я зэпыщIэныгъэр нэры лъагъу 
тщещI: блэкIамрэ нобэреймрэ дгъэлъа-
гъуэкIэрэ, къэкIуэнум догупсыс. Ди 
лъэпкъхэм я щэнхабзэм хуэдэ зыми яIэ-
къым, псом хуэмыдэу фащэхэм абы 
увыпIэшхуэ щаубыд. Щапхъэу къэс-
хьынщи, ХьэцIыкIу Мадинэ и дэтхэнэ 
 IэдакъэщIэкIри зихуэдэ щымыIэщ, ахэр 
лъэпкъ фIыгъуэщ», - жеIэ Карчаевэм.

Гъэлъэгъуэныгъэ дахэр КъБР-м и 
Лъэпкъ музейм къызэрыщызэIуахамкIэ 
республикэм щыпсэухэм ехъуэхъуащ 
КъБР-м и Парламентым и депутат Пащ-
ты Бориси. Къызэхуэсахэм Адыгэхэм я 
махуэмкIэ ар ехъуэхъури, къыхигъэщащ 
махуэшхуэр нэхъ лъапIэ щыхъур ар нэ-
гъуэщI лъэпкъхэм къыщыбдаIыгъыр 
зэрыарар. 

- Псори дызэкъуэзыгъэувэ Iуэхущ 
дыщIызэхуэсар. Дагъыстэн Республи-
кэм и лIыкIуэхэм фIыщIэ яхудощI мып-
хуэдиз дахагъэм дызэрыхагъэплъам 
 папщIэ», - жиIащ Пащтым. 

Дагъыстэным и Лъэпкъ музейм и хъу-
макIуэ нэхъыщхьэ Кильдеевэ Заирэ 
къыхигъэщащ Къэбэрдей-Балъ-
къэрымрэ Дагъыстэнымрэ я щэнхаб-
зэхэм зэщхь куэд зэрыхэтыр. 

 ХьэщIэм къыхигъэщащ гъэлъэгъуэ-
ныгъэм зыщыхуагъэхьэзырым 

КъБР-м и Лъэпкъ музейм и лэжьакIуэ-
хэм ядилъэгъуа зэфIэкIымрэ щIэны-
гъэмрэ зэригъэщIэгъуар. «Гъэлъэгъуэ-
ныгъэм хэлъ хьэпшыпхэм языныкъуэ-
хэр иджы япэу утыку къитхьэу аращ. 
Ахэр фэ псом япэ флъагъунущ», - 
жиIащ Кильдеевэм. Дагъыстэн лъэпкъ-
хэм я фащэхэм ар къыщытеувыIэм, 
къы хигъэщащ адыгэхэм ейм щапхъэ 
трахауэ зэрыщытар. «Мыпхуэдэ зэпы-
щIэныгъэр, шэч хэмылъу, узэрыгуш-
хуэнщ. Ди гуапэт иджыри зэ фи рес-
публикэм дыкъэкIуэну. Ди хъуэпсапIэщ 
Дагъыстэным и лIыхъусэжь фэилъхьэ-
гъуэхэри фэдгъэлъагъуну», - дыщIи-
гъуащ цIыхубзым.

Накуэ Феликс хьэщIэхэм яригъэлъэ-
гъуащ и бгырыпхым лакхэм я къамэ 
зэрыхэлъыр, ар и адэшхуэм къыщIэ-
науэ и анэшхуэм хуихъумауэ зэрыщыта-
ми къызэхуэсахэр щигъэгъуэзащ. «Ап-
хуэдэ зэпыщIэныгъэхэр зэманымрэ 
лъэпкъхэмрэ ди зэхуаку сыт щыгъуи 
дэлъын хуейщ», - къыхигъэщащ На-
куэм. 

 БАГЪЭТЫР Луизэ.
Сурэтыр Къарей Элинэ трихащ.

Пшыхьхэр

ПлIанэпэр зыгъэхьэзырар
ЧЭРИМ Марианнэщ

Жэпуэгъуэм и нэмэз
щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

04.33 
04.35 
04.36 
04.37 
04.38 
04.39 
04.40 
04.42 
04.43 
04.44 
04.45 
04.46 
04.48 
04.49 
04.50 
04.51 
04.52 
04.54 
04.55 
04.56 
04.57 
04.59 
05.00 
05.01 
05.02 
05.04 
05.05 
05.06 
05.08 
05.09 
05.10  

Шэджа-
гъуэр

12.05 
12.05 
12.05 
12.05 
12.04 
12.04 
12.04 
12.03 
12.03 
12.03 
12.03 
12.02 
12.02 
12.02 
12.02 
12.01 
12.01 
12.01 
12.01 
12.01 
12.01 
12.01 
12.00 
12.00 
12.00 
12.00 
12.00 
12.00 
12.00 
12.00 
12.00

06.03 
06.05 
06.06 
06.07 
06.08 
06.09 
06.10 
06.12 
06.13 
06.14 
06.15 
06.16 
06.18 
06.19 
06.20 
06.21 
06.22 
06.24 
06.25 
06.26 
06.27 
06.29 
06.30 
06.31 
06.32 
06.34 
06.35 
06.36 
06.38 
06.39 
06.40

Ичын-
дыр

15.17 
15.16 
15.15 
15.14 
15.12 
15.11 
15.10 
15.08 
15.07 
15.06 
15.04 
15.03 
15.02 
15.01 
14.59 
14.58 
14.57 
14.56 
14.54 
14.53 
14.52 
14.51 
14.49 
14.48 
14.47 
14.46 
14.45 
14.44 
14.44 
14.43 
14.43 

17.49 
17.47 
17.45 
17.43 
17.42 
17.40 
17.38 
17.36 
17.35 
17.33 
17.31 
17.30 
17.28 
17.26 
17.25 
17.23 
17.21 
17.20 
17.18 
17.17 
17.15 
17.14 
17.12 
17.10 
17.09 
17.08 
17.06 
17.05 
17.03 
17.02 
17.01 

1, гъубж
2, бэрэжьей
3, махуэку
4, мэрем
5, щэбэт
6, тхьэмахуэ
7, блыщхьэ
8, гъубж
9, бэрэжьей
10, махуэку
11, мэрем
12, щэбэт
13, тхьэмахуэ
14, блыщхьэ
15, гъубж
16, бэрэжьей
17, махуэку
18, мэрем
19, щэбэт
20, тхьэмахуэ
21, блыщхьэ
22, гъубж
23, бэрэжьей
24, махуэку
25, мэрем
26, щэбэт
27, тхьэмахуэ
28, блыщхьэ
29, гъубж
30, бэрэжьей
31, махуэку

19.29 
19.27 
19.25 
19.23 
19.22 
19.20 
19.18 
19.16 
19.15 
19.13 
19.11 
19.10 
19.08 
19.06 
19.05 
19.03 
19.01 
19.00 
18.58 
18.57 
18.55 
18.54 
18.52 
18.50 
18.49 
18.48 
18.46 
18.45 
18.43 
18.42 
18.41 

Хэт насыпыфIэну хуэмейр? А упщIэм и 
жэуапыр фIэщхъуныгъэ зыбгъэдэлъми и дин 
къалэнхэр къызыфIэмыIуэхум дежкIи зыщ. 
Дэтхэнэ цIыхури щощтэ «насыпыншагъэкIэ» 
зэджэ щытыкIэм. Ауэ дэнэ къыздикIыр 
насыпкIэ дызэджэ фIыгъуэр? Сыт насыпу 
къэлъытапхъэр? Шэрихьэт щIэныгъэхэмкIэ 
доктор Щхьэныкъуэ Анзор и хъутIбэ 
купщIафIэм зэрыщыжиIэмкIэ, насып лIэу-
жьыгъуэ псоми лъабжьэ яхуэхъур гупсэху-
гъуэрщ.

  
«МЫ ДУНЕЙ хъурейм цIыхуу тетым зэщхьу 

сыт яхэлъыр жыпIэмэ, япэ дыдэ къыпхуэхьы-
ну щапхъэхэм ящыщщ псоми гупсэхугъуэ 
къызэралъыхъуэр. Хэти хущIокъу зыгъэгузавэ, 
зыгъэгупсысэ, зыгъэпIейтей щымыIэу, и гур 
мыныкъуэу насыпыфIэу мы дунейм тетыну. 
АбыкIэ псори зэтохуэ. Ауэ а гупсэхугъуэр 
къызыхэкI, къыздикI, къэзышэ Iуэхугъуэхэм 
 теухуауэ цIыхухэр зэщхьэщокI. Щхьэж и 
къэухьым, и гупсысэр здынэсым тещIыхьауэ, 
зым ар мылъкум ирепх, адрейм гупсэхугъуэр  
къулыкъум къыхэкIыу къыфIощI, хэти быным 
къыдэкIуэу хуегъэфащэ. Пэжращи, мылъку- 
ми, бынми, къулыкъуми къахэкI гупсэхугъуэр 
 къакIуэ-кIуэжщ. Уеблэмэ абыхэм гупсэхугъуэ 
къащыхэмыкIыр мащIэкъым. Къулей дапщэ мы 
дунейм насыпыншэу тет? Къулыкъу лъагэ зиIэ 
дапщэ  бгъуэтыну, гупсэхугъуэ жыхуаIэр гъу-
нэгъуу зыхамыщIэу. БынкIэ Алыхьыр къы-
хуэупсауэ, ауэ ардыдэм насыпыншэ ищIауэ да-
пщэ щыIэ? 

Ауэ мыдэкIэ зыкъэбгъазэмэ, урохьэлIэ мылъ-
кууи бгъэдэлъ щымыIэу, къулыкъум теухуауи 
зыхамыбжэIауэ, бынкIи мыкъулейуэ, ауэ дуней 
псор IэщIэлъым хуэдэу гуфIэу, гупсэхугъуэр и 
нэгум къищу, тхьэусыхэуи лей гуэр жиIэуи 
зэхыумыхыу. Сыт-тIэ ар къызыхэкIыр? Сыт ар 
апхуэдэу щIыщытыфыр? Абы щэхуу хэлъыр 
мыращ. ЦIыхум иIэр фIыщIэ ищIу, ар мащIэ-
ми, абы щыгуфIыкIыу, абыкIэ Алыхьым арэзы 
хуэхъуу щытыныр е щымытынырщ Iуэхур зы-
теухуар. Арэзыныгъэр цIыхум хьэлу щиIэм  
деж, унэм я нэхъ цIыкIум щIэсми, дунейр 
нэхурэ  хуиту елъагъу. Ауэ цIыхум арэзыныгъэр 

къы щыхуэтым деж, унэм я нэхъ иным щIэсми, 
дунейр кIыфIрэ зэву къыщохъу. ЖеIэ Бегъым-
бар лъапIэу щэлатымрэ сэламымрэ зэхам: 
 «Iиманым и IэфIагъыр зыхищIащ Алыхьым - 
Тхьэуэ, ислъамым - дину, Мухьэмэдым - 
ЛIыкIуэу арэзы ятехъуам». Адрей хьэдисым 
къыщокIуэ: «Алыхьым - Тхьэуэ, ислъамым - ди-
ну, Мухьэмэдым - ЛIыкIуэу арэзы сытехъуащ» 
жызыIэм жэнэтыр къилэжьащ». Мы 
 хьэдиситIращ лъабжьэ яхуэхъур насыпрэ гуп-
сэхугъуэу щыIэ псоми.  УкъэзыгъэщIар пщIэж-
рэ Абы арэзы утехъуэу, Абы къигъэкIуа цIыху 
лъапIэр Бегъымбару уи фIэщ хъурэ  и псалъэр 
къапщтэу, къихьа динри арэзы ухъуу зепхьэмэ, 
мис аращ дунейкIи ахърэткIи насыпри гупсэ-
хугъуэри.  Ахэр зищIысыр ящIэркъым, ящIэми 
ягъэзащIэркъыми аращ цIыху куэд насыпыншэу 
мы дунейм щIытетыр. «Насыпыншагъэр 
къызыхэкIыр сыт?» - жаIэу, щIэныгъэлI гуэ- 
рым щеупщIым, къажриIащ: «ЦIыхур Алыхьта-
лэм хуэарэзыуэ зэрымыпсэурщ». «Ари сыт-тIэ 
къызыхэкIыр?» - еупщIащ аргуэру.  «Алыхьта-
лэр нэгъэсауэ зэрамыцIыхум», - къажриIащ. 
Зэрыщытри аращ. Алыхьталэр нэгъэсауэ 
къэзыцIыхуар Абы арэзы темыхъуэнкIэ Iэмал 
иIэкъым. Абы арэзы техъуари насыпыфIэ 
 мыхъуну Iэмал щыIэкъым. Сыт нэхъыфIу  
 щыIэ, Алыхьталэм укъигъэщIауэ, Езым узэрыб-
гъэдэтыну динри къуитыжауэ, ар зэпкърызы-
хыж цIыхуи къыпхуигъэкIуэжауэ, ахэр уи  фIэщ 
хъурэ арэзы утехъуэу мы дунейм утетыным 
 нэхърэ? ЦIыху зырызри абы насыпыфIэ ещI. 
Лъэпкъым щыщ псоми ар къызэдащтэмэ, ари 
насыпыфIэ мэхъу. Лъэпкъ псом зэакъылэгъуу, 
ди Тхьэри, ди динри, ди бегъымбарри зыщ 
жаIэу, абы арэзы техъуэжу щыпсэум деж, ар 
фIыгъуэу щыIэм я нэхъ фIыгъуэщ. ЦIыхухэр 
нэхъыбэ дыдэу зэзыпхри, зы зыщIри, зэкъуэзы-
гъэувэри динырщ. Диныр зымэ, а зымкIэ 
зэрыцIыхубэу арэзымэ, лъэпкъыр гъуэгу махуэ 
теуващ. Диныр зыбжанэмэ, зым адрейр фIэ-
ауанмэ, лъэпкъыр гъуэгу мыгъуэ теувауэ аращ. 
Алыхьталэм ди щхьэкIи ди лъэпкъкIи фIым 
дыхуишэ, и арэзыныгъэм дыпищIэ, дыкъи-
хъумэ, гузэвэгъуэм дыщихъумэ, ди динри къыт-
хуихъумэ!»

Гъэ къэси хуэдэу, 
 КъБР-м и Мэжджытыш-
хуэм фокIадэм и пэм 
щекIуэкIащ КъурIэн лъа-
пIэм къеджэнымкIэ щIы-
налъэ зэпеуэ. 

НЭЩI мазэр зэриухыу, 
республикэм и район къэс 
щрагъэкIуэкI КъурIэн лъа-
пIэм къеджэнымкIэ зэхьэ-
зэхуэхэр. Абыхэм къы щы-
хэжаныкIахэр иужькIэ рес-
публикэпсо зэпеуэм ира-
гъэблагъэ. Ауэ КъБР-м и 
Муслъымэн IуэхущIапIэм 
и унафэщI, муфтий Дза-
сэжь Хьэзрэталий зэхьэ-
зэхуэм къекIуэлIахэм за-
щыхуигъазэм зэражриIа-
щи, КъурIэныр Iэпэгъу зэ-
рахуэхъуа къудеймкIэ 
дэтхэнэ зыри щытекIуауэ 
къэплъытэ хъунущ а 
зэхьэзэхуэм. Абы и Iыхьэ 

(ЩIэдзапIэр №№ 91, 100 
къыдэкIыгъуэхэм итщ)

«Iэс-Сэфат» сурэм 7 къе-
джэр зыхэпсэукIын мылъкум 
щыщIэнукъым. 

«Щад» сурэм щIэх-щIэ-
хыурэ къеджэр шейтIаным и 
Iейм щыхъума хъунущ, абы 
и сурэтым ит цIыхухэми къе-
лынущ. 

«Iэз-Зумар» сурэм куэдрэ 
къеджэм Алыхьталэм и па-
щхьэм пщIэ къыщыхуащIы-
нущ икIи Хэт нэхъри нэхъ 
хьэлэлыр тыгъэкIэ жумарту 
къыхуэупсэнущ. 

«Iэл-МуIмин» сурэм 7 къе-
джэм зыхуейр къехъулIэнущ. 
Бийхэм, щIэпхъаджащIэ хэм, 
жыпиIэбэхэм ящы хъума хъу-
ну хуей цIыхур «Фущщилэт» 
сурэм къреджэ. 

«Iэд-Духъан» сурэм къе-
джэр псоми фIыуэ къалъа-
гъуу хъунущ.

Гъуэгу техьэну зи мурадыр 
40-рэ «Iэл-Джасия» сурэм 
къры реджи, и Iуэхури къе-
хъулIэнущ, езыми зыри къы-
щыщIынукъым. 

«Iэл-Iэхькъаф» сурэм укъе-
джэрэ ар зытетха тхылъым-
пIэр щыгъыныр щыпхъумэ 
сырэм дэплъхьэмэ, абы хъун 
хищIэнукъым. 

Зауэ щекIуэкI лъэхъэнэм 
махуэ къэс гу къабзэкIэ 
 40-рэ «Мухьэмэд» сурэм 
укъе джэмэ, захуагъэм тету 
зауэм и дзэр текIуэнурэ и 
бийхэр щIэпхъуэжынущ. 

«Iэл-Фэтхь» сурэм 41-рэ 
къе джэм и Iуэху псори тын-
шу зэфIэкIынущ.  А сурэм 
махуэ къэс «Му хьэмэд» 
сурэм и гъусэу укъеджэмэ, 
Алыхьым и уна фэкIэ, бийхэр 
щIэпхъуэжынурэ зауэ губ-
гъуэм ижыжынущ. Гъэзий 
Нэджи Ефэнды лъапIэм и 
лъэIукIэ, а суритIми Тыркур 
и хуитыныгъэм щыщIэбэна 
зауэм и зауэ зэ рылI нэхъ 
 гуащIэхэм деж хьэфизхэр 
кърагъаджэрт. Бийхэр щIэп-
хъуэжри, щIэ рыщIэу къа-
теуэжын папщIэ зэхуэсыжы-
фауэ щытакъым. Ар езы 
щIэныгъэлIым къиIуэ тэжащ. 

«Iэл-Хьуджурат» сурэм зи 
узыфэм хущхъуэ къы хуэ-
зымыгъуэтыф сымаджэр 7 
къеджэмэ, хущхъуэри къи-
гъуэтынурэ и узыншагъэри 
зэтеувэжынущ. 

«Къаф» сурэм мэрем жэщ 
къэс 3-рэ къеджэм Алыхьым 
и нэр жан ищIынущ. Езыри 
нурыр къыщхьэщихрэ насы-
пыфIэу псэунущ. 

«Iэз-Зарият» сурэм гъавэр 
щымащIэм е гъаблэм и зэ-
маным 70-рэ къеджапхъэу 
къалъытэ. Абы иужькIэ ерыс-
къым берычэт къыщIыхьэжы-
нущ, хаса псори бэву къэкIы-
нущ. 

«IэтI-ТIур» сурэм сыма-
джэм папщIэ 3 укъеджэмэ, 
узыншагъэ быдэ къритынущ. 
Зи зэхущытыкIэр къэтIэсхъа 
зэщхьэгъусэхэми я зэхуакум 
зэгурыIуэрэ лъагъуныгъэрэ 
къыдилъхьэнущ.
   Дауи, зи гугъу тщIа фIы-
гъуэхэм я бжэр Алыхьталэм 
пхузэIуихын папщIэ, уэри 
Абы и унафэхэм ухуэ жы-
IэщIэу, Iиман куу ббгъэ-
дэлърэ, зэрыжаIэу, зи лъэ-
Iур зэхах, зи IуэхущIафэхэр 
зыIах муслъымэн нэсу ущы-
тыпхъэщ. 

Дызэрыт мулид мазэм и цIэ къипIуэну хуэфащэщ 
 ислъамым теухуа усэрэ гупсысэрэ зи куэд, нэмыцэ 
усакIуэ цIэрыIуэ Гёте Иоганн Вольфганг. 

«УДЭПЛЪЕЙУЭ зи хьэл зыхэплъхьапхъэ цIыху тхыдэм 
къыщыслъыхъуати, Мухьэмэд-бегъымбарым фIэкIа згъуэ-
такъым», - псалъэухар Гёте жиIауэ хуагъэфащэ. Ар хэмытуи, 
муслъымэн динымрэ ар къызыхуеха Бегъымбар лъапIэу 
щэлатымрэ сэламымрэ зэхамрэ пщIэ зэрахуищIыр къы-
щигъэнаIуэ тхыгъэ и мащIэкъым Гёте. 1849 гъэм дунейм 
къытехьауэ щытащ «КъухьэпIэ-КъуэкIыпIэ диван» зыфIища 
абы и тхылъыр. «Диван» псалъэм мыбдежым и мыхьэнэр 
«усэ тхылъщ». КъурIэным фIыуэ щыгъуазэ Гёте а зэма- 
ным нэмыцэбзэкIэ зэрадзэкIа Хьэфиз и усэхэм щIэджы-
кIырти, езыр зытхьэкъур и лъэпкъэгъухэми яригъэцIыхуну 
хущIэкъу къыщIэкIынт. 

Тхылъым и Iыхьэ къэс щхьэхуэу тхыдэ напэкIуэцI гуэрым 
хухэхауэ, къухьэпIэм щыпсэухэм ислъам щэнхабзэр 
 къазэрыфIэщIым хуэдэу зэрымышынагъуэр къагуригъа-
Iуэрт Гёте и лъэпкъэгъухэм. Абыхэм язт «Мухьэмэд теу -        
хуа уэрэдри». 

Езы усакIуэр мы гъэм илъэс 275-рэ ирокъу. КъурIэным 
теухуауэ ди нэ къыфIэна, зи гугъу тщIа «КъухьэпIэ- 
КъуэкIыпIэ диваным» щыщ сатыр зыбжанэ адыгэбзэм 
 къидгъэзэгъащ. 

*  *  *
Нэхъ пасэм, и гугъу ящIын хъумэ КъурIэным, 
Iэятри сурэм и бжыгъэри ящIэрт.
Нэмэзым темыплъэкъукI муслъымэныр
ЦIыху къабзэ щэныфIэт, щIыхьышхуэ къыхуащIу.

Нэхъыбэ къаджа нэхъей, иджырей «щихъхэм»
Я макъхэр щыIамрэ къежьамкIэ ятхъунщI. 
Дэращи, ди пшагъуэ хэтыныр иухкъым.
Уа лъапIэу КъурIэн! Уа дуней псэгъэтынш!

КъурIэн къеджэнымкIэ зэпеуэ
нэхъыщхьэм хэтыну къа-
зэрыхуихуар а ехъулIэ-
ныгъэм и уасэр нэхъри 
нэхъ куу, щIэныгъэм хуха-
ха гъуэгури нэхъ бгъуфIэ 
яхуэхъун папщIэщ. 

Илъэси 7 - 12 ныбжьхэм 
ит щIалэхэм я зэпеуэм 
япэ увыпIэр КIэрашэ 
Ибрэхьим къыщихьащ, 
етIуанэр - Жэгупэ Дамир, 
ещанэр - Мирзоев Iэбдул-
мусэхьир. А ныбжь ды-
дэм ит хъыджэбз цIы кI у-
хэм я ехъулIэныгъэхэр 
мыпхуэдэ щIыкIэу ягуэ-
шащ: япэр - ЛIэужь Фа-
тIимэ, етIуанэр - Мэрзей 
Айшэ, ещанэр - Агуэ Ка-
милэрэ Ниезовэ Ха-
дижэрэ. 

Илъэс 13 - 16 ныбжьхэм 
ит щIалэхэм ящыщу япэ 
увыпIэр Толкуев Сейфу-
лахь хуагъэфэщащ, етIуа-

нэр - Кабардыков Абдул-
хьэ лим, ещанэр - ХьэIупщэ 
Алийрэ Пщыгъуэтыж 
Эмиррэ зэдагуэшащ. 
Хъы джэбз цIыкIухэм: 
япэр - Тхьэгъэлэдж Ну-
риет, етIуанэр - Батчаевэ 
Эльвирэ, ещанэр - Дра-
евэ Аминэ иратащ. 

Илъэс 17-м нэхърэ нэ-
хъыжьхэм хиубыдэ щIалэ 
цIыкIухэм: япэр - Гъу-
щIынэ Тамерлан, етIуа-
нэр - Мешелов Иб рэхьим, 
ещанэр - Чочуев Альберт 
къалъысащ. А ныбжь 
дыдэм ит хъыджэбз цIы-
кIухэм: япэр - Мецеловэ 
Саидэ, етIуанэр - ЗэкIу-
рей Миланэ, ещанэр - 
Журт Маринэ хуагъэфэ-
щащ. 

Дэтхэнэ зыми и ехъулIэ-
ныгъэхэм хигъэхъуэну до-
хъуэхъу. 

Гупсэхугъуэм и лъабжьэр Iиманырщ

Тхылъ лъапIэм
къыдэкIуэ 
фIыгъуэхэр

Гёте и ислъам 
гупсысэхэр

Махуэ бжыгъэ дэкIмэ икIы-
ну мулид мазэр димыщ хьэу-
сыгъуэуи, сыт хуэдэ зэмани 
щхьэпэщ Бегъымбар лъапIэу 
щэлатымрэ сэламымрэ зэхам 
теухуауэ цIыху цIэрыIуэхэм 
жаIахэм ущIэджыкIыну. Мы 
жыIэгъуэхэр къэзыпсэлъхэр 
муслъымэну зэрыщымытам 
а псалъэхэр нэхъ фагъуэ 
ящIыркъым. 

Шоу Бернард, инджылыз 
тхакIуэ: 

«Мухьэмэд хуэдэ цIыхум мы 
дунейм и унафэр IэщIалъхьа-
мэ, мыхъумыщIагъэ псори зэ-
ригъэзэхуэфынут абы икIи ду-
нейр егъэлеяуэ зыхуэныкъуэ 
насыпымрэ гупсэхугъуэмрэ 
къыхуихьыфынут. Сэ фIыуэ 
зджащ игъащIэкIи ди диным 
и бийуэ къыпхуэмылъытэн а 
цIыху телъыджэм и гъащIэри, 
абы зэреджапхъэр цIыхубэм     
я КъегъэлакIуэщ. Зы бэлы-

хьым нэгъуэщI бэлыхь къы-
щишэ ди лIэщIыгъуэр икъукIэ 
хуэныкъуэщ Мухьэмэд хуэдэ 
цIыхум. Дэ къэхьэуэбжьэ ды-
зэрефэм хуэдэ дыдэу тыншу 
гукъеуэ псори игъэзэкIуэфырт 
абы». 

Безант Аннэ, инджылыз 
тхакIуэ: 

«Ар пащтыхьышхуэуи урым 
папэуи щытакъым. И щхьэкIэ 
зыхуей щыIэтэкъым. И щIы-
багъым дзэшхуэ дэттэкъым. 
Щхьэхъуми иIэтэкъым. Ула-
хуи иратыртэкъым, мылъку 
гуэри бгъэдэлътэкъым. Игъа-
щIэм сэреишхуэхэм щыпсэуа-
къым. ИтIани, диным и те-
гъэщIапIэхэмкIэ цIыхухэр 
езышэжьэф гуэр щыIэххамэ, 
ар Му хьэмэдщ. Бегъымбару 
щытыну хуэфащэт абы, шэч 
хэ мылъу. Иджыпсту абы и 
гуп сысэкIэмрэ Iуэху еп лъы-
кIэмрэ зыджхэм егъэлеяуэ 
пщIэшхуэ хуащI а цIыхум. 
Сэри куэд схужыIэнут Му-
хьэмэд теухуауэ, ауэ сщIэр 
къызэщIэскъуэжмэ: абы теу-
хуа тхыгъэ псоми си гум 
пщIэшхуэ къыщагъэуш, хуэдэ 
цIыху щымыIауи къызолъы-
тэ». 

Гъунэ зимыIэ 
пщIэ

Къубэ-Тэбэ и амбулаторэщIэ 
Бахъсэн щIыналъэм хыхьэ Къубэ-Тэбэ къуажэм 

амбулаторэщIэ щаухуэ, метр зэбгъузэнатIэу 350-рэ 
хъууэ. 1969 гъэм яухуауэ щытар жьы хъуащ икIи 
абы медицинэ Iуэхутхьэбзэхэр цIыхухэм ща-
хуэпщIэну къезэгъыркъым, нобэ щыIэ мардэхэми 
къитIасэркъым.

 
УХУАКIУЭХЭМ амбулаторэщIэм и лъабжьэр ягъэ-

тIылъауэ иджыпсту блынхэр дращIей. Абы къыдэкIуэу, 
унащхьэм ехьэлIа лэжьыгъэхэри ирагъэкIуэкI, мыгу-
вэу пэшхэр кIуэцI къищIыкIыным, медицинэ IуэхущIа-
пIэщIэм къедза щIыпIэр зэтес щIыным пэрыхьэ-     
нущ.

Иджы яухуэ амбулаторэр иджырей мардэм къи-
тIасэу щытынущ, зыхуей-зыхуэфI псомкIи къызэгъэ-
пэщауэ. Мыбы я узыншагъэм щыкIэлъагъэп лъы-
фынущ жылэм дэс цIыху мини 3-м щIигъум. Абы 
нэмыщI, махуэкIэ цIыхухэм я узыншагъэм щыкIэлъа-
гъэплъу, хущхъуэхэр щрахьэлIэу щIэлъынухэм папщIэ 
гъуэлъыпIэхэр щIагъэувэнущ. 

Апхуэдэуи хэтынущ узыфэ зэхуэмыдэхэр зыпкърыт-
хэм щеIэзэ, хущхъуэхэр щыхалъхьэ пэшхэр, нэгъуэщI 
зыхуеинухэр. ЦIыхухэм я чэзур къыщысынум щы-
пэплъэну щIыпIэ щхьэхуэхэр къыхузэрагъэпэщынущ, 
дохутырым деж нэхъ тыншу зрагъэтхыфын папщIэ 
абы хуэщIа Iэмэпсымэхэр ягъэувынущ.

Ухуэныгъэр ирагъэкIуэкI «Узыншагъэр хъумэн» 
лъэпкъ проектым хыхьэ «ЦIыхухэм япэу зызыхуа гъазэ 
медицинэ IуэхущIапIэхэр егъэфIэкIуэн» щIыналъэ 
программэм тету икIи лэжьыгъэхэр зэфIагъэкIынущ 
2025 гъэм и кIэхэм ирихьэлIэу. 

 

Турбазэхэм удэзыш
лъагъуэхэр

Къэбэрдей-Балъкъэрым и турист щIыпIэхэм, 
цIыхухэм нэхъыбэу зыщагъэпсэхухэм хуэкIуэ ав-
томобиль гъуэгухэр ирагъэфIакIуэ зэпытщ. Нобэ 
апхуэдэ лэжьыгъэхэр щрагъэкIуэкI «Шэджэм», 
«Башиль» турбазэхэм удэзыш гъуэгухэм. Абыхэм 
зэхэту километр 17,7-рэ я кIыхьагъщ.

 
ЛЭЖЬЫГЪЭР езыгъэкIуэкIхэм гъуэгум пшахъуэрэ 

мывэкIэщхьрэ зэхэлъу тракIутэри, и щхьэфэр захуэ 
ящIащ, псы жапIэхэр хуащIащ. Иджы, гъуэгум пша-
хъуэрэ мывэ зэтеударэ зэхэлъу тракIутэжынурэ и 
щхьэм асфальт тралъхьэжынущ. 

Гъуэгу лэжьыгъэхэр щрагъэкIуэкIащ Аруан щIы-
налъэм хыхьэ Къэхъун къуажэми. Мыбы Нарткъалэ 
-  Къэхъун - Аруан Ипщэр зэпызыщIэ, километри 
 2,2-рэ зи кIыхьагъыр къызыхуэтыншэу зэрагъэпэ-
щыжащ. Гъуэгур Шыбзыхъуэм и цIэр зезыхьэ уэра-
мым ирокIуэ икIи абы ухуешэ сымаджэщхэм, мафIэс-
гъэункIыфI частым, къуажэ администрацэм и хэ-
щIапIэм, нэгъуэщIхэми. 

Лэжьыгъэхэм хыхьэу гъуэгу щхьэфэр трагъэкъэб-
зыкIри, иужькIэ асфальтыщIэ тралъхьэжащ, дамыгъэ-
хэр трагъэуващ, зэхыхьэпIэ-зэхэкIыпIэхэр къыхагъэ-
щхьэхукIащ, иджырей уэздыгъэхэмкIэ къызэщIа-
гъэнэхуащ. 

«Къуажэхэм зэIузэпэщу зегъэужьын» лъэпкъ 
пэхуэщIэм ипкъ иткIэ ирагъэкIуэкIащ а лэжьыгъэ-      
хэр. Абы трагъэкIуэда мылъкур щIыналъэм и гъуэгу 
фондым къыхэкIащ. 

 

ХьэтIохъущыкъуейдэсхэм
я зэхуэсыпIэ

Бахъсэн щIыналъэ администрацэм и унафэщI 
Балъ къыз Артур иджыблагъэ щыIащ ХьэтIохъущы-
къуей (БахъсэнГЭС) къуажэм икIи зригъэлъэ-            
гъуащ абы щащI парк цIыкIум ехьэлIа лэжьыгъэхэр 
здынэсар.

МЕТР зэбгъузэнатIэу километр 20-м нэблагъэ зы-
Iыгъ жыг хадэ цIыкIур зэIузэпэщ ящIын щIадзащ 
дызэрыт илъэсым и накъыгъэм. ИкIи лэжьыгъэхэр и 
кIэм зэкIэ намыгъэсауэ щытми, абы пэгъунэгъуу 
щыпсэу унагъуэхэм я сабийхэм ар джэгупIэ ящIащ. 
Ар пэгъунэгъущ цIыхушхуэ щыпсэу, фэтэр куэду зэ-
хэт унэхэр, уней лъапсэхэр здэщыт щIыпIэм. Апхуэ-
дэуи абдежым щытщ курыт еджапIэ, сымаджэщ, 
спорт еджапIэ. Жыг хадэ цIыкIум и кIуэцIым топ-
джэгу губгъуи итщ. 

ИджыпстукIэ, лэжьыгъэхэм хыхьэу лъэс лъагъуэ-
хэр къыхагъэщхьэхукIащ, иджырей уэздыгъэхэр 
 падзащ, фэеплъыр къагъэщIэрэщIэжащ. Мыгувэу те-
тIысхьэпIэхэр кърагъэувэкIынущ, сабийхэм я джэ гупIэ 
хухахынущ.

Лэжьыгъэхэр ирагъэкIуэкI «ПсэупIэмрэ къалэ 
щыIэкIэмрэ» лъэпкъ пэхуэщIэм ипкъ иткIэ икIи ахэр 
зэфIагъэкIынущ дызэрыт мазэм икIэхэм. 

ХЬЭЩЫКЪУЕЙ Олег. 

КIэщIу

25

25

Къ.

15
15
13
14

9
9
6
9
7
6
6
5
4
3

З.

5
3
9
4
3
6
4
7
5
13
3
6
8
5
7
4
4

Т.

48-21
40-18
40-24
33-21
46-26
34-19
30-26
26-25
28-34
17-17
29-34
35-36
20-29
29-39
25-38
20-60
15-48

О.

50
48
48
46
45
42
40
34
32
31
30
27
26
23
22
16
13

ФI.

4
6
3
7
7
5
8
8
10
6
13
11
11
13
13
17
17

Командэхэр

1. «Форте» 
2. «Легион» 
3. «Динамо-Ставрополь» 
4. «Рубин»
5. «Ростов-2»
6. «Севастополь»
7. «Астрахань»  
8. «Строитель»
9. «Нарт»
10. «Ангушт»
11. «Дружба»
12. «Спартак-Налшык»
13. «Кубань Холдинг» 
14. «Биолог-Новокубанск»
15. «Победа»
16. «Алания-2»
17. «Динамо-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

156-рэ къыдокI.

фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ дзэ 
Джатокъуэ Марьянэ, корректорхэу 
Пхы тIыкI Марие (1, 4-нэ нап.), 

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар Къарей Эли-
нэщ.

«Спартак-Налшык» - «Ан-
гушт» - 1:1 (1:0). Налшык, 
«Спартак» стадион. ФокIа-
дэм 21-м. ЦIыху 200 еп лъащ.

Судьяхэр: Набокэ (Крас-
нодар), Новиков, Бирюков 
(тIури Дон Iус Ростов). 

«Спартак-Налшык»: Къу-
мыкъу, Лелюкаев (Уянов, 
87), Гъуэгузокъуэ, Далиев 
Дауд, КIэдыкIуей, Блий, 
Жангуразов (Далиев Дени, 
88), ХьэцIыкIу (Селяев, 69), 
Хьэшыр, Мэшыкъуэ (Мэ-
къуа уэ, 88), Ашуев (ЛIуп, 61). 

«Ангушт»: Хидриев, Абу-
бакаров, Гаджимагомедов, 
Гарисултанов, Хамхоев, 
 Къуэдзокъуэ (Аушев, 46), 
Ахильгов А., Осмаев (Ахиль-
гов Т., 76), Эстамиров (Ха-
лухаев, 67), Алиев, Гугуев.

Топхэр дагъэкIащ: Мэшы-
къуэм, 38 (1:0), Аушевым, 46 
(1:1).

Дагъуэ къыхуащIащ: 
Ахильгов А., Осмаевым, Ау-
шевым, Лелюкаевым, Мэ-
къуауэм. 

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ 
гупым хэт командэхэм ира-
гъэкIуэкI зэхьэзэхуэхэм хы-
хьэ тIощIрэ еханэ джэгу-
гъуэм ипкъ иткIэ «Спартак-
Налшыкым» и деж къыщри-
гъэблэгъащ Нэзран и 
«Ангушт»-р. 

ЗэIущIэр зэрекIуэкIам 
дытепсэлъыхьын ипэ къи-
хуэу статистикэм зыхуэд-
гъэзэнщи, нобэрей коман-
дитIыр пщыкIутхурэ зэхуэ-
защ, иужьрейр хэмыту. 
Абыхэм ящыщу 10-м нал-
шыкдэсхэр текIуащ, Ин-
гушым ейхэр зэ закъуэ нэхъ 
лъэщу къыщIэкIащ. Ари 
къыщыхъуар илъэсипщIкIэ 
узэIэбэкIыжмэщ: 2014 гъэм 
шыщхьэуIум и 14-м Нэзран 
дыщыIэу 3:2-уэ къытте-
кIуауэ щытащ. 

Иджы, иужьрей зэманым 
Налшык и «Спартак»-м къи-
гъэлъагъуэ зэIущIэхэм те-
пщIыхьмэ, гугъэшхуэ щIэп-
щIыни щыIэтэкъым, зэIу-
щIэр «Ангушт»-м тыншу 
къыфIахьыфынкIэ хъуну. 
Ар иджыри текIуэфу щыт-
мэ! Дауэ хъуми, турнир таб-
лицэм «Ангушт»-р тIэкIу ди 
япэ щитт икIи джэгукIэ нэхъ 
дахэ къигъэлъагъуэрт, ири-
гъэкIуэкIа зэхьэзэхуэхэм я 
нэхъыбэр зэрытемыгъэ-
кIуауэ иухауэ щытми.

МыдэкIэ къэдгъэзэжын-
щи, и унэжь щыIэу къыха-
гъащIэ, хьэщIапIэ кIуами 
къытекIуауэ къаутIыпщыж 
хъуа ди «Спартак»-м и Iуэ-
хум зыгуэр хэлъхьэн, джэгу-
кIэм зегъэхъуэжын зэры-
хуейр наIуэщ, адэкIэ кIуэтэн 
мурадхэр иIэу щытмэ. Гугъи 
щыIащ мы зэIущIэм апхуэдэ 
гуэрхэр хэтлъэгъуэну. 

Ауэ, зэхъуэкIыныгъэу абы 
хэтлъэгъуар зымащIэщ. 
Япэрауэ, ЛIуп Ислъам и 
пIэкIэ Ашуев Мурад къра-
гъэхьащ. Пэжыр жыпIэмэ, 
зэIущIэм зыкIи къыщыхэ-
щакъым ар икIи етIуанэ 
Iыхьэм яхъуэжащ. АдэкIэ 
абы и Iуэхур зэрехъулIэнур 
зэманым къигъэлъэ гъуэнщ, 
ауэ, иджыпстукIэ, топджэгу 
губгъуэм имыта хуэдэщ. 

Апхуэдэуи зэхъуэкIыны-
гъэхэм ящыщ зыщ илъэс 
куэдкIэ Налшык и «Спар-
так»-м и капитану щыта За-
руцкий Александр коман-
дэм и унафэщIу зэрагъэу-
вар. Дыгугъэнщ мыбдежми 
сэбэп къыхуэхъуфыну. 

ЗэIущIэм и япэ Iыхьэр ко-
мандэхэм зэныкъуэкъуу 
ира гъэжьащ, къызэ щIэсты-
ным, зэрыжаIэу, зытIэкIу 
фIэкIа лъэныкъуитIри хуэ-
мы ныкъуэжу. ЗэтIыркъыу, 
зэжьэхэуэу ирагъэкIуэкI 
джэгум хэплъагъуэртэкъым 
гъуэр абыхэм къызэращтэн 

Iэмал гуэри къахузэгъэпэ-
щыну. 

Зэманыр апхуэдэу екIуэ-
кIащ 38-нэ дакъикъэ пщIон-
дэ. ИтIанэ «Спартак»-м и 
 гъуащхьэхъумэ КIэдыкIуей 
Хьэчим сэмэгурабгъумкIэ 
къыщыхита топыр щхьэкIэ 
гъуэм дигъэкIащ напIэзы-
пIэм хьэрхуэрэгъуищым я 
щIыбагъым псынщIэу къы-
дэлъэта Мэшыкъуэ Хьэчим: 
1:0-у япэ дищащ. Ауэ куэдрэ 
апхуэдэу щытакъым.

Топджэгухэм зэрызагъэ-
псэхуа зэманыр нэхъ фейдэ 
хэлъу къагъэсэбэпащ хьэ-
щIэхэм. ЗэIущIэм и етIуанэ 
Iыхьэм зэрыщIидзэжу «Ан-
гушт»-р ди гъуэм штрафной 
къеуащ. Топыр IэкIуэ-
лъакIуэу бгыкъум Къумыкъу 
Аслъэнбэч щхьэпридзащ.

ХьэщIэхэм топыр угло-
войм трагъэсри, ди гъуа-
щхьэм къыхатащ. Аушев 
 Аслъэн топджэгу губгъуэм 
кърагъэхьа къудейуэ, зан-
щIэу къыхэжаныкIащ, бжы-
гъэри зэхуэдэ ищIыжащ.

ИужькIэ командитIыр 
иджы ри зэныкъуэкъуащ, 
текIуэныгъэми щIэбэнащ, 
ауэ я мурадхэр къайхъулIа-
къым. Ди щIалэхэм ящыщу 

Хьэшыр Алани, ЛIуп Ислъа-
ми Iэмал хъарзынэхэр яIащ 
бжыгъэр нэхъыбэ ящIыну, 
ауэ ахэр къахуэгъэсэбэпа-
къым. 

Жагъуэ зэрыхъущи, ди 
унэ дыщыIэу очкохэр до-
гъэкIуэд. ИужькIэ абыхэм 
дыщыхуэныкъуэжын зэман 
къытхуихуэнкIэ хъунущ.

Урысей Федерацэм фут-
болымкIэ и етIуанэ лигэм и 
«Б» дивизионым и япэ 
гупым хэт командэхэм фо-
кIадэм и 21 - 22-хэм ира-
гъэкIуэкIа адрей зэIущIэхэр 
мыпхуэдэ бжыгъэхэмкIэ иу-
хащ: «Кубань Холдинг» - 
«Динамо-2» - 1:0, «Астраха-
нь» - «Ростов-2» - 1:3, «Ала-
ния-2» - «Биолог-Новоку-
банск» - 2:1, «Дина мо- 
Став рополь» - «Форте» - 
2:2, «Севастополь» - «Ру-
бин» - 1:2 , «Победа» - 
«Строитель» - 0:1, «Леги-
он» - «Дружба» - 1:0.

КъыкIэлъыкIуэ зэIущIэр 
«Спартак-Налшыкым» щри-
гъэкIуэкIынур фокIадэм и 
29-щ. А махуэм ар Влади-
кавказ и «Алания-2»-м деж 
щыхьэщIэнущ. 

ХЬЭЩЫКЪУЕЙ  Олег.

Ингушхэми  дадогуашэ
Дон Iус Ростов къалэм 

Лышх узыфэхэмкIэ щыIэ 
щIэныгъэ IуэхущIапIэм и 
дохутырхэм цIыхухэр щы-
гъуазэ ящI щхьэмрэ 
пщэмрэ а узыфэм зэриу-
быдар къызэрыпщIэну 
щытыкIэхэр. 

ФОКIАДЭМ и 16 - 20-хэр 
щхьэмрэ пщэмрэ я махуэхэу 
ягъэуври, онкоцентрым ще-
кIуэкIащ къэпщытэны-
гъэхэр. Мы лышх лIэужьы-
гъуэр зэфыкIыу гурыщхъуэ 
зыхуащIу Ростов къалэмрэ 
областымрэ щыпсэухэр 
IуэхущIапIэм къекIуалIэурэ 
дохутырхэр зрагъэплъащ. 

ЩIэныгъэлIхэм зэрыжа-
IэмкIэ, лышхыр щхьэмрэ 
пщэмрэ щеуэлIам деж ар 
йофыкI нэми, тхьэкIумэми, 
пэми, тэмакъми, щхьэфэ-
ми. Ахэр хиубыдэркъым 
цIыхухэм нэхъыбэрэ къе-
уалIэ лышх лIэужьыгъуэхэм, 
проценти 5 хуэзэми аращ. 
Ауэ хэбгъэтIасэмэ, гугъу 

удохь, нэхъыбэми сыма-
джэхэр абы йолIыкI. 

- ЦIыхухъухэр нэхъыбэрэ 
иросымаджэ дызытеп сэ-
лъыхь лышх лIэужьыгъуэм. 
Алъандэрэ апхуэдэущ 
зэрыщытари. Ауэ, иужьрей 

зэманхэм гу зэрылъыттам-
кIэ, зи ныбжьыр илъэс 40 
иримыкъуа бзылъхугъэхэми 
хуэлъэ хъуащ. И чэзум къа-
хутэмэ, хъарзынэу тхуогъэ-
хъуж. Аращи, фызыхуэса-
къыж, фызыкIэлъыплъыж, - 

Хабзэхъумэхэм Къэбэрдей-Балъкъэрым щаубыдащ 
наркотик зэрищэм къыхэкIыу куэд щIауэ къалъыхъуэ, 
Ингуш Республикэм щыщ бзылъхугъэр.

УФ-м и МВД-м Лэскэн щIыналъэм щиIэ къудамэм и 
лэжьакIуэхэм ирагъэкIуэкIа къэпщытэныгъэхэм япкъ 
 иткIэ 2024 гъэм фокIадэм и 20-м Нэзран къалэм щаубы-
дащ илъэс 43-рэ зи ныбжь ингуш бзылъхугъэр. 

КъБР-м щыIэ МВД-м къызэритымкIэ, ар куэд щIауэ 
 къалъыхъуэрт УФ-м и Уголовнэ кодексым и 234-нэ хабзэм 
и 2-нэ Iыхьэм къыщыгъэлъэгъуа щIэпхъаджагъэм хуэ-
дэм кIэ ягъэкъуаншэу. Абы ищэрт наркотик, гын лIэужьы-
гъуэ зэхуэмыдэхэр. Иджыпсту ар щаIыгъщ Лэскэн щIы-
налъэм щыIэ ОВД-м.

ТАМБИЙ  Гуащэмахуэ. 

Шэрэдж щIыналъэм и Аушыджэр къуажэм цIыхухэр 
куэду щызэхуэс и щIыпIэр зэIузэпэщ ящIащ. Лэжьы-
гъэхэр зэфIагъэкIащ «ПсэупIэмрэ къалэ щыIэкIэмрэ» 
лъэпкъ пэхуэщIэм ипкъ иткIэ.

ЗЫХУЕЙ хуагъэза щIыпIэр къуажэкум хуозэ икIи аб-
дежым щытщ ЩэнхабзэмкIэ унэмрэ жылэ администра-
цэм и хэщIапIэмрэ. Абы къыхэкIыу, лэжьыгъэм щынэ-
хъыщхьар цIыхухэм я тыншыпIэ къахузэгъэпэщынырщ, 
IуплъэгъуафIэу щытынырщ. Хадэ цIыкIум иджырей архи-
тектурэ теплъэ иратащ, тетIысхьэпIэхэмрэ хъыринэхэмрэ 
ирагъэуващ икIи цIыхухэм зыщагъэпсэхун, ахэр щы-
зэхуэзэн щIыпIэ дахэ хъуащ. 

«ЩэнхабзэмкIэ унэмрэ къуажэ администрацэм и хэщIа-
пIэмрэ къедза щIыр зэIузэпэщ ящIри, нэхъ дахи, Iуплъэ-
гъуафIи хъуащ ар. Иджы дэ диIэщ нэр зыгъэгуфIэ, 
дэрэжэгъуэ къыдэзыт щIыпIэ дэхэ. ФIыщIэ яхудощI 
лэжьыгъэхэр езыгъэкIуэкIахэм, пэхуэщIэм хэтахэм. Шэч 
къытетхьэркъым къуажэдэсхэм я гъащIэр нэхъ тынш абы 
зэрищIынум, Iуэхугъуэ дахэ куэд мыбдеж щызэхэпшэ 
зэрыхъунум», - жиIащ Аушыджэр къуажэм щыпсэу Иуан 
Залинэ.

НАУРЫЗОКЪУЭ  Ислъам.

Тэрч къалэм щаухуэ ныбжьыщIэ 800 
зыщIэхуэ курыт еджапIэ. Къатищу зэте-
тыну школым ирагъэубыдащ метр зэбгъу-
зэнатIэу мин 14-м щIигъу икIи ар IыхьиплIу 
гуэшауэ щытынущ. Зыр пэщIэдзэ класс-
хэм хухахынущ, адрейм 5 - 11-нэ классхэм 
щеджэхэр щIэсынущ, ещанэр спортымкIэ 
дерсхэм иратынущ, еплIанэр школ Iэмэ-
псымэхэр, нэгъуэщI зыхуеинухэр щIалъ-
хьэу къагъэсэбэпынущ.

ЗИ УЗЫНШАГЪЭР хуэмыкIуэ сабийхэм 
папщIэ дэкIуеипIэ, убыдыпIэ, къэухь щхьэ-
хуэхэр иIэнущ, лифт щIагъэувэнущ. Шко-
лым къедза щIыр зэтес ящIынурэ къэкIыгъэ 

щхъуантIэхэр кърагъэтIысэкIыжынущ. 
Апхуэдэуи щIыбым щаухуэнущ футбол, бас-
кетбол, волейбол джэгупIэхэр, турник 
хуэдэхэр, нэгъуэщIхэри. Иджыпсту шко -
лым и пэшхэр къращIыкI, IуплъапIэр ягъэ-
дахэ.

Лэжьыгъэхэр ирагъэкIуэкI «Къэбэрдей-
Балъкъэрым и егъэджэныгъэ IэнатIэм зе-
гъэужьын» щIыналъэ программэм ипкъ ит-
кIэ. А Iуэхум трагъэкIуэдэну федеральнэ 
бюджетым сом мелуан 835-рэ къыхэкIащ. 
Ухуэныгъэ лэжьыгъэхэр дызэрыт илъэсым 
икIэхэм зэфIагъэкIынущ. 

ТАМ  Заур.

Лъэпкъым къыддогъуэгурыкIуэ псалъэжьхэр. 
Абыхэм дунейр ягъэнахуэу, куэдым гу лъыуагъатэу, 
чэнджэщ пэлъытэ хъууэ, уагъэгупсысэу зэхэтщ. Куэ-
ду зэщхьэщокI ахэр, дауи. Хэти тхыдэм хокIуатэ, хэти 
зэманым бгъурытщ, яхэтщ хъыбар зиIэхэри, нэ-
гъуэщIхэри. Псалъэжь зыбжанэ къызэпкърытхрэ 
 деплъмэ…

Адэ мылъку бынгъэкIуэдщ. Сыт хуэдэ зэманми 
лэжьэну псалъэжьщ мыр. Быныр езыр егъэсэн хуейщ 
гуащIэдэкIым, лэжьыгъэм. ПщIэнтIэпс хьэлэлкIэ сом 
къэблэжьын жыхуэпIэм хэт мыхьэнэр езым пкъры-
гъэкIын хуейщ – и IэпкълъэпкъкIэ, и акъылкIэ зыхищIэу. 
Бгъэудафэ хъунукъым. Къыщыхъу щыIэкъэ мыпхуэ-
дэу? Адэм къиугъуея мылъкум быныр щыхэунахъуэ - 
хуэсакъыркъым ар абы, пщIэ хуищIыркъым, илъытэр-
къым, сыту жыпIэмэ, езым и фэм дэкIакъым - и псэм 
щыщ хэлъкъым. Куэдыщэ иIэ мэхъу езым къимылэжьа-
уэ, здихьынум егупсысын щIедзэ - къегупсыс: фадэ, 
тутын, клуб сыт хуэдэхэр. 

Акъылыр жьакIэм ежьэркъым. ЦIыху щыIэщ Iу-
щагъкIэ, гурыхуагъкIэ, гупсысэкIэ пасэу къэнахуэ. И 
ныбжьыр щIалэми, и акъылыр куущ, и лъащIэм нэсу 
мэгупсысэ. Псалъэм и хьэтыркIэ, апхуэдэм лъа-
гъэсынщ лъэпкъым къылъыкъуэкI дауэдапщэхэм и 
гупсысэ гуэр хилъхьэныр, уеблэмэ, нэхъыжь къы-
щечэнджэщыни къэхъунщ. ЩыIэщ ныбжьыр кIуатэкIэ, 
акъылым хэзымыгъахъуи. Аращи, акъылыр жьакIэм 
щемылъытар куэдрэщ. 

Гугъэр гъащIэм и пкъощ. ГъащIэр зэтреIыгъэ жы-
хуиIэщ. Сыт гугъэр зэрымыхъур! Догугъэ дыпсэуну, до-
гугъэ гухэлъкIэ, гулъытэкIэ, ныбжьэгъугъэкIэ, щIэблэ 
дахэкIэ, жьыщхьэ лъапIэкIэ. ДыкъыщIиIыгъэщ (пкъом 
хуэдэу). Гугъэ уигу имылъу Iуэху гуэр упэрыувэкIэ, си 
фIэщ хъуркъым ар зэбгъэхъулIэфыну. Сыту жыпIэмэ, 
гукIэ ухэткъым а Iуэхум. 

Нэхъыжьыр щыуэмэ, нэхъыщIэм и мыгъуагъэщ. 
Мис мы псалъэжьым псори дегупсысын хуейщ - мыбы 
жэуаплыныгъэ хэтлъхьэн хуейщ. Псалъэм и хьэтыркIэ, 
дыщэуэрэ, щIэблэ тхуэмыгъасэмэ, абы мыгъуагъэ къа-
хухэдгъэкIынущ: зэрыщытыпхъэр къагурымыIуэурэ я 
щхьэ зэран ирагъэкIыжынщ. Е… нэхъыжьыр и нэхъы-
щIэм къыхуеплъэкIыурэ псэун хуейщ - абы илэжьхэр 
модрейм жьэхоуэ. 

… Иджы ди блэкIамкIэ, псалъэм папщIэ, сыIэбэнщи. 
Зыгуэр дыщыуэри, дикIащ Хэкум. А дызэрыщыуам и 
нэпкъыжьэ хамэщIым къихъуам ехь - и Хэку исыж-
къым. 

ЦIыхубз пшэрыхь хущанэ. Мы псалъэжьыр хаб-
зэжьым и Iэужьщ. Мыхьэнэуэ тIу иIэ хуэдэу къаIуатэ. 
ЩакIуэ къикIыжIауэ, бзылъхугъэ IущIамэ, къищэкIуам 
я нэхъыфIыр, я нэхъ пшэрыр абы къыхуигъэнэн хуейт - 
хуиттэкъым къыблихыну, хабзэтэкъым къыблихыну. 
Пшэрыхьыр мыбдеж – шым и пщэм дэлъу къыхуэхьын 
хуэдиз гуэрщ, къищэкIуам щыщ гуэрщ. Абы къыте-
хъукIащ псалъэжьыр. Сэ езыр си гупсысэкIэ сы-
къызытеувыIэр мыращ. Ауэ мыр нэгъуэщI зыгуэруи 
жаIэ, нэгъуэщI зыгуэруи хуагъэфащэри, ари къыхэ-
дгъэщынщ: и мыхьэнэр «пшэр» псалъэм темы-
гъэчыныхьауэ, атIэ пшэрыхьым «пщафIэ» къикIыу. 
ИтIанэ мыбы зы гупсысэ: пщым сытым дежи къыз-
дришэкIыу щытащ жи щIалэ гъусэ. Мис а пшэрыхь 
 гъусэм фIэкIа нэгъуэщI щIымыгъуу, губгъуэм, мэзым 
бзылъхугъэ щыIущIамэ, а бзылъхугъэр и унэ иригъэ-
гъэкIуэтэжыну абы дыщIигъуу. 

ГУГЪУЭТ  Заремэ.

жеIэ онкоцентрым и до-
хутыр, медицинэ щIэны гъэ-
 хэмкIэ доктор Енгибарян 

Маринэ. 
Ростов къалэм щыIэ 

щIэныгъэ IуэхущIапIэм и до-
хутырхэм кърабжэкI щхьэм-
рэ пщэмрэ лышхыр къызэ-
реуэлIар къызэращIэ щы-
тыкIэхэр: бзэгур узырей 
 мэхъу, жьэ кIуэцIыр цIына-
гъэу къощэщ, бзэгум Iэпа-
пIэ-IэпапIэу хужьыгъэ къыт-
редзэ, тэмакъыр мэуз, ма-
къыр йокIри зэфIэувэ-
жыркъым, пщэр мэбэг, 
тэ ма къым зыгуэр тенауэ те-
лъым хуэдэу къыпщохъу, 
пэр зэIонэ, лъыпцIа къокI, 
нэпс къы щIож, бзэгур мэун-
дэрабжьэ, пхуэгъэхъейр-
къым. 

Мы къедбжэкIа щытыкIэ-
хэм языхэз тхьэмахуищ 
нэхъ рэ нэхъыбэрэ къывэ-
фыкI мэ, дохутыр зэвгъэплъ. 
Онколог, офтальмолог, ото-
ларинголог, стоматолог е 
эн докринолог. Къищынэ-
мы щIауэ, тутын, фадэ, нар-
котик фефэ хъунукъым, ды-
гъэм куэдрэ фыхэмыт, сто-
матологыр илъэсым тIэу, 
ЛОР дохутырыр зэ зэв-
гъэплъ Iэмал имыIэу. 

ФЫРЭ  Анфисэ.

Китайм иджыблагъэ щекIуэкIащ Гонконгым ушум-
кIэ и 19-нэ дунейпсо зэхьэзэхуэ. Абы хэтащ къэрал 
 25-м я спортсмен 4000-м нэблагъэ. Урысей Федерацэм 
и щIыхьыр иIэту зэхьэзэхуэм щыIащ Къэбэрдей- 
Балъкъэрым и гъэсэн Карасовэ Лаурэ икIи ехъулIэ-
ныгъэфI дыдэхэр щызыIэригъэхьащ.

ДИ ЛЪАХЭГЪУ пщащэм хузэфIэкIащ «Тайцзицюань» 
зэпеуэ лIэужьыгъуэмкIэ дыщэ медалыр, «Тайцзицзянь»-
мкIэ дыжьын медалхэр къихьын.

Къыхэдгъэщынщи, Китайм зэзауэ зыхэт и спорт 
лIэужьыгъуэхэм ящыщу ушум зыхуебгъэсэну, абы и 
щэхухэр зэбгъэщIэну дуней псом щынэхъ гугъу дыдэхэм 
хабжэ.

Карасовэ Лаурэ УФ-м спортымкIэ и мастерщ, къэра-
лым и чемпион мызэ-мытIэу хъуащ, дунейпсо уты-
кушхуэхэми щытекIуащ.

ТОМЭКЪУЭ  Алыдж.

Медалий Минск къраш

Белоруссием и Минск къалэм фокIадэм и 21 - 22-хэм 
щекIуэкIащ бэнэкIэ хуитымкIэ Олимп джэгухэм щэнейрэ 
щытекIуа Медведь Александр и фэеплъу къызэрагъэпэ-
ща, «Мыщэ шыр» фIэщыгъэр зезыхьэ дунейпсо зэхьэ-
зэхуэ. Абы щызэпеуащ Белоруссием, Урысей Федерацэм, 
Азербайджаным, Бахрейным, Къыргъызстаным, Таджи-
кистаным, Къэзахъстаным, Молдовэм, Алыджым, Болга-
рием я командэ къыхэхахэр. 

УФ-м и пщIэр яIэту зэхьэзэхуэм хэтащ Къэбэрдей-Балъ-
къэрым и бэнакIуэ гуп икIи ехъулIэныгъэфIхэр абы щызыIэра-
гъэхьащ. Ди щIалэхэм яхузэфIэкIащ зэпеуэм медали 8 къы-
щахьыну. Я хьэлъагъ елъытауэ зыхэта гупхэм япэ щыхъуащ 
Щоджэн Ролан (кг 55-рэ), Шэрий Эльмади (кг 60), Мер Маир-
бэч (кг 65-рэ), Амчокъуэ Инал (кг 71-рэ), Къанщауэ Рауль (кг 
92-рэ) сымэ. 

Килограмми 110-рэ зи хьэлъагъхэм я деж дыжьын медаль 
къыщихьащ Мусэ Амир. Домбеякъ медалхэр я Iэрылъхьэу 
къагъэзэжащ Щад Ибрэхьимрэ (кг 45-рэ) Джыджий Къан-
темыррэ (кг 92-рэ).

ЕджапIэм и лъагапIэхэр

Къэбэрдей-Балъкъэрым СпортымкIэ и министерствэм 
Олимп джэгухэм хэмыхьэ спорт лIэужьыгъуэхэмкIэ и 
спорт еджапIэм и гъэсэнхэр хэтащ Анапэ щекIуэкIа 
зэхьэзэхуэм. Абыхэм я зэфIэкIхэр къагъэлъэгъуащ зауэ 
Iэпщэрыбанэ спортымкIэ, тхэквондомкIэ (ИТФ, ГТФ), ки-
окусинкаймкIэ, киокушинымрэ каратэмкIэ.

РЕСПУБЛИКЭМ икIахэр зыхэта спорт лIэужьыгъуитхум 
щыщу гуп зэпеуэхэм тIум япэ увыпIэхэр, зым - етIуанэр 
 щау быдащ. Псори зэхэту медаль 72-рэ къахьащ: 25-р дыщэу, 
25-р дыжьыну, 22-р домбеякъыу.

Урысей Федерацэм и щIыналъэхэм я зэпеуэм, цIыху мел-
уан 1,5-рэ мынэхъ мащIэ щыпсэухэм, Къэбэрдей-Балъ-
къэрым япэ увыпIэр къыщихьащ, етIуанэ хъуащ Осетие 
 Ищхъэрэ – Аланиер, ещанэр Севастополь къалэрщ.

А псом къадэкIуэу, спорт еджапIэм и тренерхэм я нэ-
хъыбэр урысейпсо, дунейпсо зэхьэзэхуэхэм я судья нэ-
хъыщхьэу щытхэщ.

БЭБЭЧ  Бэчыр.

Гу  зылъытапхъэ

удохь, нэхъыбэми сыма- зэманхэм гу зэрылъыттам-

Гугъэр
гъащIэм

и  пкъощ…

Аушыджэр  и
щIыпIэ  дахэр

Лаурэ  и  дыщэмрэ
дыжьынымрэ

Тэрч  къалэ  и  школыщIэр


